
ỌRỌ ASỌṢAJU 

Ni orukọ Ọlọhun, Ọba Ajọkẹ aiye, Ọba Aṣakẹ ọrun. 
    Emi dupẹ fun Ọlọhun fun kika iwe afọwọkọ lori IFỌRỌWỌRỌ LAARIN 
MUSULUMI ATI KRISTIANI bakannaa ti wọn si fẹ ki nkọ ọrọ asọṣaju si 
iwe alani-loye pẹlu iyanu yi. Ẹnikẹni ti o ba nifẹ ninu fifi ẹsin wera wọn yio 
ri ọpọlọpọ ohun iyanu ninu iwe yi eleyi ti o njẹ ipenija fun nkan ti awọn 
ọpọlọpọ enia ti fi igbakan ni igbagbọ wipe ohun ni o fi njẹ ododo julọ. 
    Iṣẹ yi lati ọwọ Dr. Hasan M. Baagil ntan imọlẹ si igbiyanju rẹ ti o laapọn 
lati ṣe agbekalẹ awọn iwadi rẹ yekeyeke, ni ṣoki ati ni pipepipe. Ni abajade 
iwadi rẹ nipa ẹsin Kristianiti ati Bibeli ni eyiti o ju ọdun mẹrin lọ, Dr. 
Baagil, Musulumi kan ti o jupa jusẹ silẹ, ko ki nṣe imọ wipe iyapa ẹnu wa 
laarin awọn Kristiani nibi awọn igbagbọ ipilẹ wọn nikan ni o nimọ nipa rẹ 
(Mẹtalọkan, Ijẹ Oluwa Jesu, etc.), bikoṣepe o tun nimọ wipe ẹkọ Ile-ijọsin 
(Church) ntako Bibeli ni ọpọlọpọ igba debi wipe Bibeli funra rẹ tun nṣe 
atako fun ara rẹ! Awọn ọrọ rẹ pẹlu alufaa ijọ Kristiani ati awọn ẹnia ijọ ti ki 
nṣe alufaa laarin asiko iwadi yi ni o ṣe ipese fun IFỌRỌWỌRỌ LAARIN 
MUSULUMI ATI KRISTIANI. 
    Yio jẹ ohun iyalẹnu fun ọkawe yi lati mọ wipe Jesu (PBUH) ko figbakan 
pe ara rẹ ni Ọlọhun; wipe Jesu ko ku si ori agbelebu; wipe awọn iṣẹ iyanu ti 
Jesu ṣe ni ọpọlọpọ awọn ojiṣẹ miran ṣe bakanna, koda ti awọn alaigbagbọ 
tun ṣe pẹlu; ati wipe Jesu funra rẹ tun sọ asọtẹlẹ dide Anabi Muhammad, 
alaafia Ọlọhun ki o ma ba gbogbo wọn. Gbogbo eleyi pẹlu afikun si jẹ 
amujade lati ọrọ ṣoki ti o fojuhan ti Bibeli mimọ. Ibeere ti o jẹ wipe o daju ti 
o gbọdọ waiye lẹhin igbati o ba ri iru awọn itakora bayi ni: Njẹ ọrọ Ọlọhun 
ni Bibeli nṣe? Igbiyanju Dr. Baagil nibiyi ko ki nṣe wipe o gbiro lati yẹpẹrẹ 
awọn Kristiani bakanna ni ko ki nṣe lati fi Jesu ati awọn ẹkọ rẹ ṣẹlẹya. 
Ọlọhun koni jẹ ki o ribẹ! Idi rẹ ni eyiti o daju ni lati ṣe amujade wipe awọn 
ayederu ẹsun, awọn aṣigbekalẹ ati awọn adapa irọ mọ Allah ati awọn ojiṣẹ 
rẹ ni wọn jẹ eyiti wọn fi ntabuku ati iṣe ẹlẹya ara wọn ti o si jẹ nkan irira 
julọ.  
    Bakanna IFỌRỌWỌRỌ LAARIN MUSULUMI ATI KRISTIẸNI nṣe 
afihan ojupọna Islam ninu awọn ọrọ wonyi ti o si nṣalaye bawo ni Qur’an, ti 
wọn ṣe iṣipaya rẹ fun Anabi Muhammad ni awọn ọgọrun mẹfa ọdun lẹhin 
igbe aiye Jesu, alaafia Ọlọhun ki o ma ba awọn mejeeji, ṣe nṣe atunṣe awọn 
aṣiṣe eleyi ti o (mọọmọ tabi aimọọmọ) kọwọnu ihin ti Jesu muwa. Iwe yi 

gbọdọ ṣafihan lati jẹ dukia oniyebiye fun awọn Musulumi ati awọn 
Kristiẹni, ni paapa julọ o funni ni akolekan ninu awọn ifọrọjomitoro ọrọ 
laarin awọn agbagbọ meji. Ni aṣẹ Ọlọhun, iwe yi yio jẹ ohun elo kan ti o 
wulo fun awọn Musulumi nibi awọn akitiyan wa lati pe awọn Kristiẹni wa 
sinu Islam. Nidakeji, awọn Kristiẹni gbọdọ ma ni akiyesi siwaju si nipa kini 
pato awọn ọrọ Bibeli ati ẹkọ wo ni Jesu kọni gan, ni abajade ifiye si iwe yi. 
Nitootọ, gẹgẹbi Musulumi ireti ni wipe awọn ti ko ki nṣe Musulumi yio gba 
Ododo ti wọn yio si jẹri si Iṣọkan Allah ati wipe Muhammad ẹru, iranṣẹ ati 
Ojiṣẹ Rẹ ni o nṣe. 
    Ki Ọlọhun san Dr. Baagil ni ẹsan fun awọn igbiyanju rẹ lati le okunkun 
lọ. Ki alaafia Ọlọhun ma wa pẹlu gbogbo wa patapata. 
 

MUHAMMAD A. NUBEE 
 
 

IJẸWỌ 
    Emi jẹ Ọmọ ilẹ Amẹrika ti wọn tọ dagba ninu igbagbọ Kristiani lati 
ọmọde. Titi digba ti emi fi bẹrẹ si ni wa Ọlohun kiri ninu ẹmi mi, i.e Allah, 
ọpọlọpọ awọn nkan pataki ni emi ti nigbagbọ ninu rẹ laiwadi. 
    Lẹhin awọn iwadi, iwe kika, ati akatunka iwe afọwọkọ IFỌRỌWỌRỌ 
LAARIN MUSULUMI ATI KRISTIANI ti o wa niwaju mi yi, emi ti ka 
awọn ọrọ lati inu Bibeli Mimọ ti King James Version bakanna tinu Qur’an 
Mimọ. 
    Nikẹhin emi wa nkede Shahadah (Ijẹẹri) mi fun gbogbo aiye ni ede 
English lẹhinna ni ede Larubawa: Emi njẹri wipe kosi ọba kan ayafi Allah, 
Ẹniti koni orogun, ati wipe Muhammad ẹru ati ojiṣẹ rẹ ni, Ash-hadu an-la 
llaha illallahu wahdahu la shareeka lahu wa ash-hadu anna Muhammadan 
‘abduhu wa rasuluhu. 
    Latipasẹ ijẹẹri ipilẹ ti ko ni abula yi emi ni igbagbọ pe ọpọlọpọ enia ni yio 
fi ara wọn silẹ fun Allah ninu ẹmi ati ododo. 
    Emi nireti wipe iwe kekere, kukuru ti o si tun rọrun lati ka yi yio jẹ kika 
kaakiri agbanlaiye ti yio si tun fa ọpọlọpọ ẹmi awọn ti wọn nwa igbagbọ 
otitọ nibiti ọkan wọn yio ti ri ifọkanbalẹ ati itẹlọrun. 
 

ROY EARL JOHNSON 

ỌRỌ ṢOKI LATI ỌWỌ ONKỌWE 
Ni orukọ Ọlọhun, Ọba Ajọkẹ aiye, Ọba Aṣakẹ ọrun. 

Iwe kekere yi jẹ kikọ fun abajade awọn ifọrọwọrọ ti mo ni pẹlu alufaa ijọ 
Kristiani ati awọn ẹnia ijọ ti ki nṣe alufaa. Ifọrọwọrọ yi jẹ eyiti o waiye 
daada, ti o dun mọni, ọlọrẹjọrẹ pẹlu ṣiṣe agbekalẹ rẹ laini eyikeyi ero lati ko 
ipalara ba imọ olufọkansi Kristiani. O jẹ itọ ati ipenija fun ẹsin Kristianiti. O 
si jẹ ohun aigbọdọmani fun awọn ti wọn nkọ nipa Imọ Ifẹsin Wẹsin 
(Comparative Religion). 
         K         : Kristiẹni 
         M        : Musulumi 
         PBUH : Alaafia Ọlọhun ki o ma ba A 
         PBUT  : Alaafia Ọlọhun ki o ma ba Wọn. 
 

H. M. BAAGIL, M.D. 
January, 1984 

IPADE AKỌKỌ LAARIN KRISTIANI KAN ATI 
MUSULUMI KAN 

 
K. Nitori kini o fi jẹ ninu ọdun mẹwa ti o kẹhin yi ni ọpọlọpọ awọn ijiroro 
laarin awọn Kristiani ati awọn Musulumi nipa igbagbọ ti waiye? 
M. Emi ro wipe nitoriti oniruuru awọn nkan wa ni o ri bakannaa. Anigbagbọ 
ninu Aṣẹda Kanṣo ti o ti ran ọpọlọpọ awọn Ojiṣẹ siwa ati ninu Jesu gẹgẹbi 
Masihu bakannaa gẹgẹbi Ọrọ Ọlọhun eleyi ti awọn ọmọ Israeli si kọ jalẹ. 
    Alkuran Mimọ nmẹnu ba ninu Surah 3:45 “Nigbati Malaika wipe: Irẹ 
Mariyama, dajudaju Ọlọhun fun ọ ni iro-idunnu pẹlu gbolohun kan lati ọdọ 
Rẹ wa, ẹnikan ti orukọ rẹ yio ma jẹ Masihu Isa ọmọ Mariyama, abiyi ni ni 
aiye ati ni ọrun, yio maa bẹ ninu awọn ti a sunmọ (Allah).” 
    Awọn ijiroro waiye nibigbogbo ni Europe, Canada, USA ati Australia. 
Koda Vatican naa ko gbẹhin ni aye ti o jẹ wipe ọpọlọpọ awọn ifọrọwọrọ ni  
o waiye laarin awọn ọlọgbọn nipa kika ọrọ Bibeli ti Vatican ati awọn 
ọlọgbọn Musulumi ti ilẹ Egypt ni ilu Rome ni 1970 ati ni ilu Cairo ni 1974 
ati 1978. Bakannaa laarin awọn ọlọgbọn nipa Bibeli ti Vatican ati awọn 
ọmọwe Musulumi ti ilẹ Saudi Arabia ni ilu Rome ni 1974. Ọpọlọpọ igba ni 
ilu Colombo, ki a ma wa sọ awọn Musulumi ti ọpọlọpọ awọn ile ijọsin 
(churches) pe lati wa ṣe agbekalẹ Islam. 
 
K. Ti o bajẹ wipe Kristiẹniti ti nsunmọ ẹgbẹrun meji ọdun ati ti Islam si ti ju 
ọgọrun mẹrinla ọdun lọ, kiwani idi ti awọn ijiroro wọnyi ko fi waiye ni awọn 
ọgọọgọrun ọdun sẹhin? 
M. Fun awọn sẹnturi mẹta si mẹrin ti o gbẹhin ọpọlọpọ awọn orilẹ ede Asia 
ati Afrika ti awọn Musulumi jẹ alakoso rẹ ni Britian, France, Holland, 
Belgium, Spain ati Portugal ko lẹru. Ọpọlọpọ awọn akonilẹru Kristiẹni ni 
wọn gbidanwo lati yi ọpọlọpọ Musulumi lọkan pada ni eyikeyi ọna ti wọn ba 
le fi yi wọn lọkan pada, pẹlu fifun awọn alaini ni itọju egbogi, aṣọ, onjẹ ati 
iṣẹ, ṣugbọn awọn diẹ ni wọn ri yi lọkan pada. Diẹ ninu awọn enia pataki 
lawujọ ni wọn ri ọkan wọn yipada si Kristiẹniti nitori ero ainidi wọn ti wọn 
nro wipe Kristiẹniti ni o mu aiye ọlaju pẹlu idagbasoke ninu imọ wa ba wọn. 
Wọn ṣe aṣiṣe pẹlu iro yi nitoripe idagbasoke ṣẹlẹ lẹhin igbati wọn ṣe ipinya 
laarin ilu ati ile ijọsin (church) ni Europe. 
    Lẹhin ogun agbaiye ẹlẹkeji ọpọlọpọ awọn Musulumi lati awọn orilẹ ede 
Asia ati Afrika ni wọn ṣe irn ajo gẹgẹbi oṣiṣẹ lọsi Iha Iwọ-Orun, eleyi ti o jẹ  

ki wọn ni ajọṣepọ siwaju si pẹlu awọn Kristiẹni. Bakannaa awọn ọmọ-akẹkọ 
sapa pupọ nibi iṣe afihan Islam. 
 
K. Njẹ ori awọn idi miran ti awọn ijiroro fi waiye ni awọn ode-oni paapaa 
lọdọ awọn ara wọn? 
M. Emi ro wipe alafo aarin awọn mejeeji ti ndinku nigbati ọkọọkan wọn ti 
ngba fun ara wọn, bi o tilẹ jẹ pe awọn mejeeji ṣi nfigagbaga lori yiyi ọpọ 
lọkan pada. Emi ṣi ma nṣe iranti olukọ mi ti o jẹ Kristiani ti o ma nsọ pe, 
“Muhammad onidan, alala, alarun.” Nisinyin diẹ ni o ma ri ninu awọn 
akọwe ti wọn nlo iru ọna bayi lati royin Islam. 
    Awa Musulumi nmọ wipe asunmọ awọn Kristiani ju bi a ṣe sunmọ awọn 
Juu ati awọn alaigbagbọ lọ gẹgẹbi Kuran ṣe sọ asọtẹlẹ rẹ ninu Surah 5:82: 
“Dajudaju irẹ yio rip e awọn enia ni ọta-ṣiṣe si awọn onigbagbọ ododo ni 
awọn Yahudi ati awọn ti nda nkan pọ mọ Ọlọhun atipe irẹ yio tun ri pe awọn 
ti o sunmọ wọn ju ni ifẹ si awọn onigbagbọ ododo ni awọn ti nwọn nsọ pe 
awa ni Nasara, eyi ni jẹ bẹ nitoripe awọn alufa mbẹ ninu wọn ati awọn 
oludara-wọn yanri fun ẹsin Ọlọhun ati pe nwọn ko jẹ onigberaga.” 
    Awọn ẹya Kristiani kan nibayi ti nni ilọsiwaju ti tobi lori gbigba ni akọkọ 
iru rẹ ninu itan wipe Muhammad (PBUH) ya wa lati ara Ismail latipasẹ 
Kedari ọmọkunrin rẹ ẹlẹẹkeji. The Davis Dictionary of the Bible, 1980, ti 
Board of Christian Education of the Presbyterian Church ni USA ṣe 
onigbọwọ rẹ, kọ kalẹ labẹ gbolohun Kedari: “… Ẹya kan ti o yaw a lati ara 
Ismail (Gen. 25:13) … Awọn enia Kedari ni Pliny’s Cedrai, ati lati inu iran 
wọn ni Muhammad tifahan nigbẹhin.” The International Standand Bible 
Encyclopedia nsọ ọrọ ti o nbọ yin lati ọdọ A. S. Fulton: “… Ninu awọn iran 
Ismail, Kedari gbọdọ jẹ ọkan ninu awọn ti o jẹ pataki, ati nibayi nigbati o di 
akoko igbẹhin orukọ naa wa di eyiti wọn tẹmọ gbogbo awọn ẹya asọtigbo 
lori. Latipasẹ Kedari (Arab. Keidar) ni o jẹ wipe awọn Musulumi onimọ 
nipa iran ti tọpasẹ ẹya Muhammad wa lati ara Ismail.” 
    Bakannaa Smith’s Bible Dictionary naa koni gbẹhin nigbati o tẹ eleyi ti o 
nbọ yi jade: “Kedar (dudu). Ọmọkunrin Ismail ẹlẹẹkeji (Gen. 25:13)… 
Muhammad tọpasẹ iran rẹ lọsi ọdọ Ibrahim lati iha idile Koreiṣi abiyi, ti o 
hu jade lati ara Kedari. Awọn Larubawa ti o wa ni Hejaz ni wọn npe ni Beni 
Harb (awọn ọmọ ogun), wọn si jẹ arọmọdọmọ Ismail lati iṣẹdalẹ wọn. 
Palgrave nsọ pe ede wọn jẹ eyiti o da ṣaka gẹgẹbi igbati wọn kọ Kuran kalẹ  

(A.D. 610), ni eyiti o ju ẹgbẹrun kan ati igba ọdun lọ ni o ti fi wa ni eyiti ko 
yi pada; ẹri ti o kunna kan ti ko ri ayipa ti awọn idasilẹ nila-oorun.” 
    Dukiya ti o tobiju ti awọn Musulumi ti wọn ṣi kuro ni ilu wọn lọsi ilu 
miran muwa si apa Ila-oorun koki nṣe agbara wọn bikoṣe Islam eleyi ti o 
ngbilẹ nibiyi lọwọ. Ọpọlọpọ awọn mọṣalaṣi ati awọn Aaye Islam ni wọn ti 
ṣe idasilẹ wọn ti ọpọlọpọ siti pada si Islam. Emi yan lati lo gbolohun padasi 
yatọ si yilọkan-pada, biotijẹpe gbogbo enia ni wọn bi ni ẹniti o jupajusẹ silẹ 
fun Allah, i.e. Islam, eleyi ni adamọ gbogbo ọmọ ti a bi. Awọn obi tabi ara 
ilu ni wọn yi ọkan rẹ si Juu, Kristiẹni, awọn igbagbọ miran tabi aigbagbọ. 
    Eleyi jẹ ẹri bakannaa wipe Islam ko gbilẹ latipasẹ ida ṣugbọn latipasẹ 
itankalẹ lọdọ awọn ẹni kọọkan tabi awọn akọjọpọ awọn Musulumi. Awa 
koni awọn iṣẹ riran pataki ti a ṣe agbekalẹ rẹ gẹgẹbi o ti wa ninu awọn iṣẹ 
riran Kristiẹni. 
    Iye enia aiye ti lekun lonka 136% lati 1934 si 1984, Kristianiti ko ida 47% 
nigbati Islam ko ida 235%. Ṣe agbeyẹwo The Plain Truth, February 1984, 
ninu ọrọ Ajọdun Aadọta Ọdun rẹ, ti o nsọ lati inu The World Almanac and 
Book of Facts 1935 ati Reader’s Digest Almanac and Yearbook 1983.  
K. Ti gbogbo awọn ẹsin mẹtẹẹta, Juu, Kristianiti ati Islam ba nṣe apemọra 
pe ọdọ Ọlọhun Kan ati Adẹda kannaa ni awọn ti wa, kiwa ni idi rẹ ti wọn fi 
yatọ si ara wọn? 
M. Gbogbo awọn Anabi pata lati ori Adam titi de ori Muhammad (PBUT) ni 
wọn fi iṣẹ kannaa ran: eleyi ni nṣe, ijupajusẹ ẹda enia silẹ fun Allah. 
Ijupajusẹ silẹ yi ni wọn npe ni Islam ninu ede Larubawa; bakannaa Islam 
ntumọ si Alaafia, alaafia laarin Adẹda ati awọn ẹda Rẹ. Ti ko dabi awọn oru 
Juu ati Kristiani, Allah Adẹda funra Rẹ ni o fun Islam ni orukọ yi, gẹgẹbi o 
ti sọ ninu Surah 5:3: “Loni yi Mo ṣe ẹsin nyin ni pipe fun nyin ati pe Mo ṣe 
aṣepe idẹra Mi le nyin lori ati pe Mo yọnu si Islam ni ẹsin fun nyin.” Eyikeyi 
orukọ Juu tabi Kristianiti ni a ko ri ninu Bibeli, koda ko si ninu iwe itumọ 
Bibeli. Kosi eyikeyi Wolii Israeli ti o mẹnuba gbolohun Juu. Jesu ko beere 
rara lati ṣe idasilẹ Kristianiti lorilẹ aiye bẹẹni ko sip e ara rẹ ni Kristiẹni. 
Wọn sọ gbolohun Kristianiti ni awọn igba mẹta pere ninu Majẹmu Titun ati 
akọkọ ninu Antioku. 
    Nidẹhin lọdọ Ọba Agrippa II si Paul ninu Iṣe Awọn Aposteli 26:28: 
“Agrippa si wi fun Paulu pe, Pẹlu ọrọ iyanju diẹ si I, iwọ iba sọ mi di 
Kristiani.’ 

    Bayi ọrukọ Kristiani awọn ọta ni o kọkọ fun bokanran awọn ọrẹ. Ati 
nikẹhin lọdọ Peteru ninu lẹta rẹ lati tu awọn olododo ninu ni 1 Peteru 4:16: 
“Ṣugbọn bi o ba jiya bi Kristiani, ki oju ki maṣe ti i…” 
    Akọkọ ẹniti wọn yio pe ni Musulumi ni orilẹ aiye ko ki nṣe Muhammad 
ṣugbọn Abraham ẹniti o jupajusẹ silẹ fun Allah. Amọ nigbati o ṣe wipe ọna 
igbe aiye ni Islam jẹ lojẹ ki wọn ṣipaya rẹ fun awọn Anabi miran ṣaju 
Abraham bi Adam ati Noah. Nigbanaa wọn ntẹle Islam gẹgẹbi ọna igbesi 
aiye fun gbogbo iwa enia. 
K. Bawo ni Abraham ṣe le jẹ Musulumi?  Juu ni wọn mọ ọ si! 
M. Juu kẹ? Tani o sọ bẹẹ fun ẹ? 
K. Bẹẹ ni wọn ṣe kọwa; Bibeli naa si gbọdọ fi idi eyi mulẹ pẹlu. 
M. Njẹ o le fihan mi nibo ninu Bibeli ti o ti sọ wipe Juu ni i? Ti iwọ ko ba 
tete ri, jẹ ki emi ran ọ lọwọ. Ka Genesisi 11:31. 
K. “Tera si mu Abramu ọmọ rẹ, ati Loti, ọmọ Harani, ọmọ ọmọ rẹ, ati Sarai 
aya ọmọ rẹ, aya Aramu ọmọ rẹ; nwọn sib a wọn jade kuro ni Uri ti Kaldea, 
lati lọ si ilẹ Kenaani; nwọn si wa titi de Harani, nwọn si joko sibẹ.” 
M. Nitorinaa Abraham ẹniti wọn bi ni Uri ti Kaldea ko ki fi nṣe Juu. Akọkọ 
nitori pe Uri ti Kaldea wa ni Mesopotamia, eleyi ti o jẹ arapa Iraq bayi. 
Nigbanaa Larubawa ni o pọ nibẹ ju Juu lọ. Ẹlẹẹkeji ọrukọ Juu de lẹhin igbe 
aiye Judah, ti nṣe arọmọdọmọ Abraham (wo atẹ ti o wa ni oju ewe ti o 
gbẹhin). Ka Genesisi 12:4 ati 5 siwaju si. 
K. “…Abramu si jẹ ẹni arundilọgọrin ọdun nigbati o jade ni Harani… ni ilẹ 
Kenaani ni nwọn ni wọn si wa si.” 
M. Bayi ni Abraham ṣe ṣi lọ si Kenaani ni ẹni ọdun marundilọgọrin Bibeli si 
sọ ni eyiti o fojuhan wipe alejo ni o jẹ nibẹ ninu Genesisi 17:8 (Emi o si fi 
ilẹ ti iwọ ṣe alejo nibẹ fun ọ, ati fun iru-ọmọ rẹ lẹhin rẹ, gbogbo ilẹ Kenaani 
ni ini titi lailai; emi o si ma ṣe Ọlọrun wọn.” Nibayi ka Genesisi 14:13. 
K. Ẹnikan ti o sa asala de, o si ro fun Abramu Heberu ni;” 
M. Bawo wa ni iwọ yio ṣe pe Abraham ni Juu ti Bibeli funrarẹ si npe ni 
Heberu eleyi ti o ntumọ si ọkunrin kan lati ẹba miran ti Euphrates. Bakannaa 
o si ntumọ si eyiti Eberu, arọmọdọmọ Shem. Nibayi ka ninu Genesisi 32:28 
ohun ti o ṣẹlẹ si orukọ Jakobu lẹhin ti o jijakadi pẹlu angẹli. 
K. “O si wipe, A ki yio pe orukọ rẹ ni Jakobu mọ, bikoṣe Israeli: nitoripe, 
iwọ ti ba Ọlọrun ati enia ja, iwọ si bori.” 
M. Bayi Heberu Abraham. Awọn arọmọdọmọ Jakobu ni awọn Israeli ti wọn 
jẹ ẹya mejila. Juhah ni wọn dape ni “Juu” nitoripe awọn arọmọdọmọ Judah  

ni wọn npe ni Juu nipilẹṣẹ. Lati mọ nitootọ ẹniti Mose jẹ, ka Ẹksodu 6:16-
20. 
K. “Wọnyi si li orukọ awọn ọmọ Lefi ni iran wọn; Gersoni, ati Kohati, ati 
Merari… Ati awọn ọmọ Kohati: Amramu… Amramu si fẹ Jokebedi arabirin 
baba rẹ li aya, on li o si bi Aaroni ati Mose fun u:” 
M. Bayi ni Mose ko ki nṣe Juu nitoripe ko ki nṣe arọmọdọmọ Judah ṣugbọn 
Lefi. Mose ni “olufun-lofin” (Torah ni ofin) si awọn ọmọ Israeli. 
K. Bawo ni ma ṣe alaye eyi? 
M. Nitoripe awa ma nlo Kuran gẹgẹbi idiwọn. Iwọ le ṣalaye Bibeli oun ṣiṣe 
atunṣe ẹta’nu Juu ati Kristiani pẹlu awọn ọrọ inu Kuran. Ohun ni Iwe ti wọn 
ṣipaya rẹ gbẹhin eleyi ti ọwọ ibajẹ ko ti kan tabi ṣe iyanjẹ rẹ. Awọn ọrọ inu 
rẹ jẹ eyiti Allah jẹri rẹ ninu Surah 2:2 “Tira yi, ko si iyemeji ninu rẹ...” oun 
bakannaa ninu Surah 15:9 “Dajudaju Awa ni A sọ iranti na kalẹ atipe 
dajudaju Awa ni Oluṣọ fun iwe yi (kuro nibi ibajẹ).” Aayah yi jẹ ipenija fun 
araiye.  O jẹ ohun ti o daju wipe eyiti o ju ọgọrun mẹrinla ọdun ti kọja ti a ko 
si ri ẹyọ ọrọ kanṣo ninu Kuran ti o yi pada bi o tilẹ jẹpe awọn alaigbagbọ sa 
gbogbo igbiyanju wọn lati yi i pada, ṣugbọn wọn di ẹni abuku ninu awọn 
isapa wọn. Gẹgẹbi wọn ti sọrọ rẹ ninu Aayah Mimọ yi: “Awa ni Oluṣọ fun 
iwe yi (kuro nibi ibajẹ),” pẹlu Allah, O ti ṣọ ọ. 
Ni iyatọ fun eyi, awọn iwe mimọ miran (Tarah, Saburah, Injila, etc.) ni wọn 
ti yipada ni ọna iṣe awọn afikun sinu rẹ, iyọ kuro ninu rẹ tabi awọn iyipada 
kuro nibi atilẹwa. 
K. Kini nkan kan ti Kuran sọ nipa Abraham ati Mose ti o jẹ wipe o le ṣe 
amujade rẹ lati inu Bibeli? 
M. Ninu Surah 3:65 “Ẹnyin oni-tira, eeṣe ẹnyin fi njiyan nipa Ibrahima, bẹni 
a ko sọ At-Ta-orata ati Injila kalẹ (loju rẹ) bikoṣe lẹhin rẹ, ẹnyin ko ha ṣe 
laakaye ni?” 
    Ati ninu Surah 3:67 “Ibrahima ki iṣe Yahudi bẹni ki iṣe Nasara, ṣugbọn o 
jẹ ẹniti o duro deedee, o jẹ Musulumi, on ko si si ninu awọn abọriṣa.” 
    Ninu Surah 2:140 “Tabi ẹnyin nsọ wipe: Dajudaju Ibrahima ati Ismaila ati 
Ishaka ati Yakuba ati awọn arọmọdọmọ jẹ Yahudi ati Nasara? Sọ 
(Muhammad) wipe: Ẹnyin ni ẹ ha ju ni imọ tabi Ọlọhun (ni o ju ni imọ)? 
Tani ha ṣe abosi ju ẹniti o fi ẹri ti mbẹ lọdọ rẹ lati ọdọ Ọlọhun pamọ lọ? 
Ọlọhun ko nigbagbe ohun ti ẹnyin nṣe.” Ni dajudaju wọn ki nṣe Juu tabi 
Kristiani nitoripe ọrukọ awọn Juu jẹ jadeọ lẹhin Judah ti orukọ awọn 
Kristian jẹ jade lẹhin igbati Jesu ti lọ tipẹtipẹ. 

K. O ṣe akọtun simi lati gbọ orukọ Allah. Kini idi ti iwọ ko fi sọ Ọlọhun ti o 
ba nsọ Gẹẹsi? 
M. Bẹẹni, nitootọ, orukọ Allah ma ndabi akọtun si awọn ti wọn ki nṣe 
Musulumi ṣugbọn orukọ yi ni gbogbo awọn Anabi lo lati ori Adam titi de ori 
Muhammad (PBUT). O jade lati ara awọn gbolohun meji Larubawa Al-Ilah, 
i.e. Ọlọhun Naa. Ti wọn ba ja leta “I” silẹ iwọ yio pada ri gbolohun Allah. 
Gẹgẹbi aaye rẹ ninu gbolohun ọrọ o le ni irisi Allaha eleyi ti o sunmọ orukọ 
Adẹda ni Heberu, i.e Eloha. Ṣugbọn awọn Juu ma nṣi Elohim ti irisi ọpọ lo 
eleyi ti o ntọka si Ọlọhun ti o ju ẹyọkan lọ. Gbolohun Allaha ndun ni eyiti o 
sunmọ gbolohun Ọlọhun ni Aramaic ti Jesu lo, ti wọn sọ ni Alaha (ṣe ayẹwo 
Encyclopedia Britannica 1980 ni abẹ Allah and Elohim). Nitorinaa nigbati 
orukọ Allah jẹ akọtun si awọn ti ki nṣe Musulumi, ko ki nṣe akọtun si 
gbogbo awọn Anabi lati ori Adam titi de ori Muhammad (PBUT), gẹgẹbi 
ẹkọ Islam kanna ni wọn ṣe ikede rẹ, i.e. ijupajusẹ silẹ, atipe gbolohun  Allah 
ntọka si ọrukọ Ẹnikan ti o ga julọ ti O nbẹ. Ko gba ilọpo tabi imọ akọ ati abo 
yatọ, bayi kosi ohun bi bẹẹ gẹgẹbi Allahs, tabi akọ tabi abo Allah, gẹgẹbi ko 
ti si awọn Ọlọhun tabi Ọlọhun akọ ati Ọlọhun abo. O jẹ ohun ti o ru ni loju 
lati lo gbolohun Ọlọhun (God) nigbati ọpọlọpọ awọn Kristiani Elede Gẹẹsi 
ṣi nri Jesu gẹgẹbi Ọlọhun. Paapaa gbolohun Adẹda bakannaa nru ni loju, 
nitori ọpọlọpọ awọn Kristiani ṣi nduro lori wipe Jesu ni o da aiye. 
Ko ki nṣe orukọ Allah nikan ni o jẹ akọtun, ṣugbọn bakannaa ọna ti awọn 
Musulumi ngba fi jọsin fun Allah pẹlu aluwala, itẹriba, ikunlẹ, iforibalẹ oun 
aawẹ naa tun jẹ akọtun si awọn ti wọn ki nṣe Musulumi, ṣugbọn ko jẹ 
akọtun si awọn Anabi patapata. Nigbati aluwala (ifọ iwaju ori, awọn apa, 
ẹsẹ, ati ifi omi pa ori) ṣiwaju ijọsin jẹ eyiti awọn Kristiani ode oni ti pati, o 
ṣi jẹ ohun aigbọdọ maṣe fun awọn Musulumi ati awọn Anabi ti wọn ti lọ, 
gẹgẹbi a ti ri ninu awọn ẹsẹ Bibeli ti o nbọ wọnyi: Ẹksodu 40:31-32 “Ati 
Mose ati Aaro ati awọn ọmọ rẹ wẹ ọwọ ati ẹsẹ wọn ninu rẹ. Nigbati nwọn ba 
lọ sinu Agọ ajọ, ati nigbati wọn ba sunmọ pẹpẹ na, nwọn a wẹ; bi OLUWA 
ti paṣẹ fun Mose.” Bi o tilẹ jẹ pe Paul yi ọpọlọpọ ẹkọ Jesu pada, o ṣi ṣe otitọ 
nipa aluwala gẹgẹbi a ti ri ninu Iṣe awọn Aposteli 21:26 “Nigbana ni Paulu 
mu awọn ọkunrin na; ni ijọ keji o ṣe iwẹnumọ pẹlu wọn; o si wọ inu tẹmpili 
lọ…” Awọn obirin Musulumi ma nki irun wọn pẹlu bibo ori wọn gẹgẹbi o ti 
wa ninu 1 Kọrinti 11:5,6 ati 13 “Ṣugbọn olukuluku obirin ti ngbadura tabi ti 
nsọtẹlẹ li aibo ori rẹ, o ṣe alaibọwọ fun ori rẹ: nitori ọkanna ni pẹlu ẹniti o 
fari. Nitori bi obirin ko ba bo ori rẹ, ẹ jẹ ki o rẹ irun rẹ pẹlu: ṣugbọn bi o ba  

ṣepe ohun itiju ni fun obirin lati rẹ irun tabi lati fari rẹ, jẹ ki o bo ori… Ẹ gba 
a ro laarin ẹnyin tikaranyin: o ha tọ ki obirin ki o maa gbadura si Ọlọrun 
laibori?” Awọn Musulumi ma njọsin pẹlu itẹriba, ikunlẹ, iforibalẹ oun 
ainibata lẹsẹ gẹgẹbi awọn Anabi ti o ti lọ ti ṣe bẹ: Orin Dafidi 95:6 “Ẹ wa, ẹ 
jẹ ki a wolẹ , ki a tẹriba: Ẹ jẹ ki a kunlẹ niwaju Oluwa, Ẹlẹda wa.” Joṣua 
5:14 “Joṣua si wolẹ niwaju rẹ, o si foribalẹ…” 1 Awọn Ọba 18:42 “Elijah si 
gun ori oke Karmeli lọ; o si tẹriba , o si fi oju rẹ si agbedemeji eekun rẹ.” 
Numeri 20:6 “… wọn (Mose ati Aaroni) si doju wọn bolẹ: ogo OLUWA si 
han si wọn” Genesisi 17:3 “Abramu si dojubolẹ; Ọlọrun siba a sọrọ pe…” 
Ẹksodu 3:5 ati Iṣe awọn Aposteli 7:33 “Oluwa si wi fun u (Mose) pe, Tu 
bata rẹ kuro li ẹsẹ rẹ: nitori ibiti iwọ gbe duro ni ilẹ mimọ ni.” 
    Kristiani kan yio wa gbọn riri ti o ba gbọ wipe Iri ajo mimọ tabi Hajj nibi 
awọn Musulumi ṣe nṣe ni iwoyi nipa iyipo kari okuta mimọ Ka’abah ni 
Mekka, jẹ eyiti ọpọlọpọ awọn Anabi ti ṣe kọja, paapaa julọ awọn Anabi ti 
wọn jẹ Yẹhudi. 
K. Emi koi ti ka tẹlẹ Irin ajo mimọ tabi okuta mimọ ninu Bibeli. 
M. Eleyi jẹ ohun ti wọn darukọ rẹ yekeyeke ni ọpọlọpọ igba ṣugbọn awọn 
oluka Bibeli ma nfoju foda: 
1. Jakobu nigbati o nlọ si Padan-aram o la ala o si kọ opo ọwọn eleyi ti o pe      
    ni Beteli, i.e. ati Ile Oluwa (Genesisi 28:18-19).  
2. Ni ọpọ ọdun sẹyin Anabi Jakobu yi kanna, ni Allah pa a laṣẹ pe ki o lọ si  
    Beteli (Genesisi 35:4, 14, 15). Jakobu palẹmọ gbogbo awọn Oriṣa ajoji ti  
    o wa nibẹ ṣaaju ki o to lọ sibẹ. Lẹhinnaa Anabi Muhammad bakannaa 
    palẹmọ kuro gbogbo awọn ere ti o wa layika okuta mimọ Ka’abah ni    
    Mekka. 
3. Jakobu ati baba iyawo rẹ Labani kọ ọwọn miran (Genesisi 31:45-49)  
    “Jakobu  si mu okuta kan, o si gbe e ro ṣe ọwọn. Jakobu si wi fun awọn   
    arakunrin rẹ pe, Ẹ maa ko okuta jọ; nwọn si ko okuta jọ, nwọn si ṣe okiti; 
    nwọn si jẹun nibẹ lori okiti na. Labani si sọ orukọ rẹ ni Jegari-Sahaduta:  
    ṣugbọn Jakobu sọ ọ ni Galeedi. …Ati Mispa; nitoriti o wipe, Ki OLUWA  
    ki o ma ṣọ temi tirẹ…” 
4. Jefta ati Ammoni ni ija si ara wọn. Jefta si bura si Oluwa Mispa ti Gileadi 
    pe ohun yio fi ọmọbirin ohun kanṣo rubọ ti ohun ba ṣẹgun. O si ṣẹgun, o  
    dana sun ọmọbirin rẹ nibẹ ni laaye ni irubọ si Oluwa (Awọn Onidajọ 11: 
    29-39). 
5. Ẹgba marun awọn ọkunrin jagunjagun lati inu awọn idile Israeli 

    mọkanla bura niwaju Oluwa ni Mispa lati pa awọn idile Benjamini 
    run (Awọn Onidajọ 20 ati 21). 
6. Awọn ọmọ Israeli ni abẹ Samueli bura ni Mispa lati pa awọn oriṣa wọn 
    run ti wọn ba ni iṣẹgun lori awọn Filistini (1 Samueli 7). 
7. Gbogbo idile Israeli ni o kojọ si Mispa nigba ti wọn yan Samueli ni ọba 
    Israeli (1 Samueli 10). 
    O wa farahan gbangba ni bayi wipe ko si Mispa kan ti o ku ṣẹku lorilẹ 
aiye yi ayafi ti lailai kanṣo ti o wa ni Ilu Mimọ Mekka ti Abraham ati ọmọ rẹ 
Ismail kọ, ẹniti ti Anabi Muhammad pada wa jade lati ara rẹ. Awọn 
Musulumi gangan ni awọn olutẹle gbogbo awọn Anabi patapata. Emi le sọ 
awọn nkan miran fun iwọ nipa awọn Musulumi, Islam ati Muhammad 
(PBUH) ninu Bibeli, ṣugbọn idi wo ni o le fi mọ eyi nigbati iwọ ko wa lati 
mọ ododo? 
K. Emi ni idaniloju nipa igbagbọ mi gẹgẹbi Kristiani ṣugbọn emi gbaniyanju 
lati mọ siwaju si nipa awọn ẹsin mejeeji. Ni awọn igba miran ẹrin a pami 
gẹgẹbi Kristiani lẹhin ti mo ba ka awọn iwe ti awọn Musulumi kọ. 
M. Njẹ o mu iwọ lọkan ninu igbe aiye olufọkansi rẹ bi? 
K. Bẹẹni, emi ko ma nlọ si church deede mọ bi ti atẹhinwa. Emi ti ma nka ni 
kọkọ awọn iwe ti awọn Musulumi kọ. Emi si ti beere lọwọ awọn ọpọlọpọ 
Musulumi ohun ti koọ han simi, ṣugbọn ko ti si eyiti o tẹmi lọrun. Emi nwa 
igbagbọ kan eleyi ti emi lee gbarale, eleyi ti yio fun mi ni ifọkanbalẹ, ti o si 
mọgbọn dani, ti ki nṣe eyiti emi yio kan nigbagbọ ninu rẹ laini imọ nipa rẹ. 
M. Bi o ṣe gbọdọ ri ni eyi. Emi mọ riri iduro rẹ. Ṣugbọn wọn ko yọda funwa 
lati tan ẹnikẹni. Awọn ti o ba fẹ gbọwa nikan ni awa ma nṣe ikede fun. 
K. Ṣugbọn emi ni ominira lati yan eyikeyi igbagbọ ti emi ba fẹ laayo ti ko si 
si ẹnikẹni ti o le dami lẹkun rẹ. 
M. Bẹẹni, kosi ijẹni nipa ninu ẹsin. 
K. Kini idirẹ ti awọn Musulumi fi npe awọn enia miran lati gba igbagbọ, 
nigbanaa? 
M. Gẹgẹbi awọn Kristiani ṣe npe awọn Juu lati gba Jesu gẹgẹbi Messiah, 
bẹẹ naa ni awa Musulumi ṣe npe awọn Kristiani nigbakannaa pẹlu awọn Juu 
ati gbogbo ẹda enia lati gba Muhammad (PBUH) ni Igbẹhin awọn Anabi 
patapata. Anabi Muhammad (PBUH) sọ pe: Jẹ iṣẹ mi ani boṣe ayah kan (ẹsẹ 
kan ti Kuran Mimọ).” 
    Bakannaa Isaiah sọ ninu ori 21:13 pe, “Ọrọ-Imọ niti Arabia,” eleyi ti o 
ntumọ si ojuṣe awọn Larubawa Musulumi, eyiti o ntumọ si ti gbogbo awọn  

Musulumi ni bayi, lati ṣe itankalẹ Islam. Isaiah sọ eleyi lẹhin igbati o ri ninu 
ala kẹkẹ-ogun kẹtẹkẹtẹ ati kẹkẹ-ogun rakunmi (21:7): “O si ri kẹkẹ-ogun 
pẹlu ẹlẹṣin meji-meji, kẹkẹ-ogun kẹtẹkẹtẹ, kẹkẹ-ogun rakunmi; o si fi 
ibaralẹ tẹtilelẹ gidigidi.” 
    Kẹkẹ-ogun kẹtẹkẹtẹ ni o pada di Jesu ẹniti o wọ Jerusalem (Johanu 12:14; 
Matteu 21:5). Tawani ẹniti o jẹ kẹkẹ-ogun rakunmi nigbanaaa? Kole jẹ 
ẹlomira ti o ju Muhammad (PBUH) lọ ẹniti o de ni nkan bi ọgọrun mẹfa 
ọdun lẹhin ti igbati Messiah ti wa. Ti eleyi ko ba jẹ, lẹhinnaa asọtẹlẹ yi ko ti 
di mimuṣẹ niyẹn. 
K. Alaye rẹ ngbami niyanju lati tun lọ ṣe ayẹwo Bibeli gidigidi siwaju si. 
Yio wu mi lati ni awọn ifọwọrọ pẹlu rẹ siwaju si. 
M. Bẹẹni, ti o ba ṣe aṣeyọri ni ile aiye yi, ko tumọ sipe o ti ṣe aṣeyọri ni 
lẹhinwa ọla. Igbẹhin ni dara julọ ti yio si pẹ julọ. Nibayi awọn enia ti 
nsunmọra si ati aiye. Jẹ ki a ma wa papọ ọpọlọpọ igba lati ma jiroro nipa 
awọn aawọ pẹlu isọ otitọ ati lai ṣe ẹta’nu. Islam duro lori ipilẹ ọgbọn ero ori, 
iwọ ko kan gbọdọ tẹwọ gba a bẹ. Paapa Bibeli yin sọ pe, “Ẹ maa wadi ohun 
gbogbo daju; ẹ di eyiti o dara mu ṣinṣin” 1 Tessalonika 5:21). 
K. Iwọ muwa nisinyi “kẹkẹ-ogun rakunmi” lati inu Isaiah ti iwọ si pinnu 
wipe Muhammad ni. Nigbanaa ṣe wọn sọ asọtẹlẹ rẹ ninu Bibeli ni? 
M. O daju. 
K. Ninu Majẹmu Lailai tabi Majẹmu Titun? 
M. Ninu mejeeji. Ṣugbọn iwọ ko le damọ ninu Bibeli ni odiwọn igba ti iwọ 
ko ti ni igbagbọ ninu Ọkanṣoṣo Ọlọhun. Ohun ti mo gba lero nipe ni odiwọn 
igbati iwọ baṣi ni igbagbọ ninu Mẹtalọkan, Jesu ni Oluwa, Jesu Ọmọ 
Ọlọrun, Iku fun Ẹṣẹ Amọmọ da ati Abinibi. Awọn enia ni o ṣe agbekalẹ 
gbogbo awọn ẹkọ wọnyi. Jesu ti sọ asọtẹlẹ ninu (Matteu 15:9) wipe awọn 
enia yio ma sin oun laini anfani ti wọn yio si ni igbagbọ ninu awọn ẹkọ ti 
awọn enia ṣe agbekalẹ rẹ: “Ṣugbọn lasan ni nwọn ntẹriba fun mi, Nwọn nfi 
ofin enia kọni fun ẹkọ.” 

BIBELI MIMỌ 
 
M. Njẹ o da iwọ loju wipe Bibeli jẹ mimọ? 
K. Bẹẹni, emi ni idaniloju nipa eyi; Ọrọ Ọlọhun ni o nṣe. 
M. Ka ohun ti Luku sọ nipa iwe iranti rẹ ni 1:2 ati 3. 
K. “Ani gẹgẹ bi awọn ti o ṣe oju wọn lati ibẹrẹ, ti nwọn si jasi iranṣẹ ọrọ na, 
ti fi le wa lọwọ; O si yẹ fun mi pẹlu, lati kọwe si ọ lẹsẹsẹ bi mo ti wadi ohun 
gbogbo kinikini si lati ipilẹṣẹ, Teofilu ọlọla julọ.” 
M. Ti Luku ba sọ wipe oun tikalara oun ko ki nṣe alafojuri ati pe awọn imọ 
ti oun kojọ yi jẹ lati ọdọ awọn ẹniti ọrọ ṣoju wọn ni, ti ko si ki nṣe gẹgẹbi 
awọn ọrọ ti Ọlọhun ṣe imisi rẹ, njẹ iwọ ṣi tun gba Bibeli gbọ ni ọrọ Ọlọhun? 
K. Boya ipin yi nikan ni ki nṣe ọrọ Ọlọhun. 
M. Itan fi han wipe oniranran ayipada ni o ba Bibeli ni awọn ọjọ aiye rẹ. The 
Revised Standard Version 1952 ati 1971, the New American Standard Bible 
ati the New World Translation of the Holy Scripture ti yọ awọn ẹsẹ kan pato 
kuro ti a ba fi wọn we the King James Version. Reader’s Digest ti di ida 
adọta ninu ọgọrun ku kuro ninu Majẹmu Lailai ti o si di ida marundilọgbọn 
ku kuro ninu Majẹmu Titun, Ni awọn kan sẹhin awọn Kristiani ọlọgbọn nipa 
Bibeli fẹ “desex” Bibeli. Njẹ “mimọ” ntumọ si wipe njẹ Bibeli da nide kuro 
ninu aṣiṣe? 
K. Bẹẹni, bi o ṣe ri niyẹn. Ṣugbọn iru aṣiṣe wo ni iwọ gba lero? 
M. Ṣe bi ẹsẹ kan sọ wipe ẹnikan ti o daju ku ni ẹni adọta ọdun ti ẹsẹ miran 
tun sọ wipe ẹniyi kannaa ku ni ẹni ọgọta ọdun, njẹ awọn ọrọ mejeeji yi le jẹ 
otitọ? 
K. Rara, awọn ọrọ mejeeji ko le jẹ otitọ lai. Ẹyọkan pere ni o le jẹ otitọ tabi 
ki mejeeji jẹ aṣiṣe. 
M. Ti iwe mimọ ba ko awọn ẹsẹ ti o fi ori gbarawọn jọ sinu, Njẹ iwọ ṣi tun 
ro o si mimọ? 
K. Ti o ba ribẹ ko ki nṣe mimọ, nitoripe iwe mimọ jẹ iṣipaya lati ọdọ 
Ọlọhun o si gbọdọ jẹ ohun ti yio ṣoro lati ko awọn aṣiṣe tabi awọn ẹsẹ ti o fi 
ori gbarawọn jọ sinu. 
M. Nigbanaa o jẹ eyiti ko ki nṣe mimọ. 
K. Bẹẹ gẹlẹ; iwa mimọ rẹ yio faraṣin. 
M. Ti o ba ri bẹ, iwọ kọ le gba a gbọ ni ida ọgọrun ninu ọgọrun. Kini o le jẹ 
okunfa eyi nigbanaa? 



Ifọrọwọrọ laarin Musulumi ati Kristiẹni                                                        16 
 
 
K. O le jẹ aṣiṣe nibi akọsilẹ; iyipada imọọmọ lati ọwọ awọn akọwe pẹlu 
piparẹ tabi iṣe afikun. 
M. Ti awọn ẹsẹ ti o fi ori gbarawọn ba wa ninu Bibeli, njẹ iwọ ṣi tun ro o si 
mimọ? 
K. Emi ko nigbagọ wipe Bibeli ko ki nṣe mimọ, nigbati emi ko ti ri eyikeyi 
awọn ẹsẹ ti o fori gbari ninu rẹ. 
M. Ọpọlọpọ awọn ẹsẹ ti o fi ori gbarawọn ni o wa ninu rẹ. 
K. Ninu Majẹmu Lailai tabi Titun? 
M. Ninu awọn Majẹmu mejeeji. Eleyi ni diẹ ninu wọn: 

II Samueli 8:4 

Dafidi si gba ẹgbẹrun kẹkẹ-ogun 
lọwọ rẹ, ati ọọdẹgbẹrun ẹlẹṣin, ati 
ẹgbaawa awọn ẹlẹsẹ… 

I Kronika 18:4 

Dafidi si gba  ẹgbẹrun kẹkẹ-ogun, 
ati ọọdẹgbarun ẹlẹṣin, ati ẹgbaawa 
awọn ẹlẹsẹ…

Ibeere: ọọdẹgbẹrun tabi ọọdẹgbarun? 
 

II Samueli 8:9-10 
Nigbati Toi ọba Hamati si gbọ pe 
Dafidi ti pa gbogbo ogun 
Hadadeseri, Toi si ran Joramu 
ọmọ rẹ si Dafidi ọba, lati ki i, ati 
lati sure fun u nitoripe o ti ba 
Hadadeseri jagun, o si ti pa a: 
nitoriti Hadadeseri sa ti ba Toi 
jagun. Jorami si ni ohun elo 
fadaka, ati ohun elo wura, ati ohun 
elo idẹ li ọwọ rẹ. 
 

I Kronika 18:9-10 
Nigbati Tou ọba Hamati si gbọ pe 
Dafidi ti pa gbogbo ogun 
Hadareseri ọba Soba, O ran 
Hadoramu ọmọ rẹ s Dafidi ọba 
lati ki i ati lati yọ fun u, nitoriti o ti 
ba Hadareseri ja o si ti ṣẹgun rẹ 
(nitori Tou ti jẹ ọta Hadareseri); o 
si ni oniruru ohun elo wura ati ti 
fadaka ati idẹ pẹlu rẹ.

Ibeere: Toi tabi Tou, Joramu tabi Hadoramu, Hadadeseri tab Hadareseri? 

II Samueli 10:18 

Awọn ara Sira sisa niwaju Israeli; 
Dafidi si pa ninu awọn ara Siria 
ọdẹgbẹrin awọn awọn onikẹkẹ-
ogun, ati ọkẹ meji ẹlẹṣin, nwọn si 
kọlu Ṣobaki olori ogun wọn, o si 
ku nibẹ. 
 

I Kronika 19:18 
Ṣugbọn awọn ara Siria sa niwaju 
Israeli, Dafidi si pa ọọdẹgbarin 
enia ninu awọn ara Siria ti o wa 
ninu kẹkẹ-ogun, ati ọkẹ-meji ẹlẹsẹ, 
o si pa Ṣofaki olori ogun na.

Ibeere: Ọdẹgbẹrin awọn awọn onikẹkẹ-ogun tabi ọọdẹgbarin enia? Ọkẹ 
meji ẹlẹṣin tabi ẹlẹsẹ? Ṣobaki tabi Ṣofaki? 
 

II Awọn Ọba 8:26 
Ẹni ọdun mejilelogun ni Ahasiah 
jẹ nigbati o bẹrẹ si ijọba; 
 

II Kronika 22:2 
Ẹni ọdun mejilelogoji ni Ahasiah, 
nigbati o bẹrẹ si ijọba.

Ibeere: Ọdun mejilelogun tabi mejilelogoji? 
 

II Awọn Ọba 24:8 
Ẹni ọdun mejidilogoji ni 
Jehoiakini nigbati o bẹrẹ si ijọba, o 
si jọba li oṣu mẹta ni Jerusalemu. 
 

 

II Kronika 36:9 
Ẹni ọdun mẹjọ ni Jehoiakini 
nigbati o bẹrẹ si ijọba, o si jọba li 
oṣu mẹta ati ijọ mẹwa ni 
Jerusalemu.

Ibeere: Ọdun mejidilogoji tabi ọdun mẹjọ? Oṣu mẹta tabi oṣu mẹta ati ijọ 
mẹwa? 
 

II Samueli 23:8 
Wọnyi si li orukọ awọn ọkunrin 
alagbara ti Dafidi ni: ẹniti o joko ni 
ibujoko Takmoni ni olori awọn 
balogun, on si ni Adino Esniti ti o 
pa ọdunrun enia lẹrikan. 
 

I Kronika 11:11 
Eyi ni iye awọn ọkunrin akọni ti 
Dafidi ni: Jaṣobeamu ọmọ 
Hakmoni, olori ninu awọn ọgbọn 
balogun: on li o gbe ọkọ rẹ soke si 
ọọdunrun enia ti opa lẹrikan. 

Ibeere: Takmoni tabi Hakmoni? ọdunrun enia tabi ọọdunrun enia? 

II Samueli 24:1 

Ibinu Oluwa si ru si Israeli, o si ti 
Dafidi si wọn, pe, Lọ ka iye Israeli 
ati Juda. 

I Kronika 21:1 
Satani si duro ti Israeli, o si ti 
Dafidi lati ka iye Israeli. 

Ibeere: Njẹ Oluwa Dafidi nigbanaa ni Satani? Ọlọhun koni jẹ! 
 
II Samueli 6:23 
Mikali ọmọbirin Saulu ko si bi 
ọmọ, titi o fi di ọjọ iku rẹ. 
 
 
 
 
 
 

II Samueli 21:8 
Ọba si mu awọn ọmọkunrin mejeji 
ti Rispa ọmọbirin Aia bi fun Saulu, 
ani Armoni ati Mefiboṣeti, ati 
awọn ọmọkunrin mararun ti 
Merabu, ọmọbirin Saulu, awọn ti o 
bi fun Adrieli ọmọ Barsillai ara 
Meholati.

Ibeere: Ṣe Mikali bi awọn ọmọ tabi ko bi? 
Iwe kukuru: Orukọ Mikali ninu II Samuel 21:8 ṣi wa bẹ ninu King James 
Version ati The New World Translation of the Holy Scriptures ti awọn 
Jehova’s Witnesses nlo, ṣugbọn wọn ti yi i pada si Merab ninu the New 
America Standard Bible 1973. 
 
K. Emi ko ri on tẹlẹ ri. Njẹ ọpọlọpọ rẹ ṣi tun wa? 
M. Ṣe o fẹ lati mọ siwaju si? Njẹ eleyi ko ti tẹrun lati kọ ijẹ mimọ rẹ? Wo 
Genesisi 6:3 “Oluwa si wipe, Ẹmi mi ki yio fi igba-gbogbo ba enia ja, ẹran 
ara sa li on pẹlu: ọjọ rẹ yio si jẹ ọgọfa ọdun.” 
    Ṣugbọn ẹni ọdun melo ni Noah nigbati o ku? O ju ọgọfa ọdun lọ. Wo 
Genesisi 9:29 “ Gbogbo ọjọ Noa jẹ ẹgbẹrun ọdun o di aadọta: o si ku.” 
Awọn Kristiani ọjọgbọn kan ndimu ko ki nṣe wipe ọjọ ori enia ti o pọ julọ 
yio jẹ ọgọfa ṣugbọn wipe ikun omi nwa ni ọgọfa ọdun. Ani eleyi ko bamu 
nitoripe nigba asiko ikun omi Noah ti gbọdọ jẹ ẹni ẹgbẹta ati ogun 
(500+120) ọdun ṣugbọn Bibeli sọ pe ẹgbẹta ọdun. Ṣe ayẹwo awọn ẹsẹ 
wọnyi- Genesisi 5:32 “Noa si jẹ ẹni ẹẹdẹgbẹta ọdun…”,  Genesisi 7:6 “Noa 
si jẹ ẹni ẹgbẹta ọdun nigbati kikun-omi de si aiye.” 
    Kristianiti gbagbọ wipe Ọlọhun da enia ni awọran ara Rẹ: funfun, dudu 
tabi eyikeyi miran, akọ tabi abo? Eleyi wa ni ibamu si Genesisi 1:26 “Ọlọrun 
si wipe, Jẹ ki a da enia li aworan wa, gẹgẹ bi iri wa…” Ṣugbọn eleyi ntako  

(Isaiah 40:18 ati 25): “Tali ẹnyin o ha fi Ọlọrun we? Tabi aworan kini ẹnyin 
o fi ṣe akawe rẹ?… Njẹ tani ẹnyin o ha fi mi we, tabi tali emi o ba dọgba? ni 
Ẹni-Mimọ wi.” Bakannaa wo (Orin Dafidi 89:6) “Nitoripe, tali o wa li ọrun 
ti a le fi we Oluwa?” Ati (Jeremiah 10:6-7) “Ko si ẹnikan ti o dabi iwọ, 
Oluwa!... ko si ẹniti o dabi iwọ.” 
K. Sibẹsibẹ ninu Majẹmu Lailai ni gbogbo awọn eleyi wa. 
M. Nibayi jẹ ki a lọ sinu Majẹmu Titun. 

Johanu 5:37 
Ẹnyin ko gbọ ohun rẹ nigba kan ri, 
bẹẹli ẹ ko ri awọ rẹ. 

Johanu 14:9 
…ẹniti o ba ti ri mi, o ti ri Baba… 

 
Johanu 5:31 

Bi emi ba njẹri ara mi, ẹri mi ki 
iṣe otitọ. 
 
 

Johanu 8:14 
Jesu dahun o si wi fun wọn pe, Bi 
mo tilẹ njẹri fun ara mi, otitọ li ẹri 
mi

Iwọnyi kanni diẹ ninu awọn itakora ti o wa ninu Majẹmu Titun. Iwọ yio ṣi 
tun ri siwaju si ti a ba ni ifọrọjomitoro ọrọ papọ lori otitọ awọn ẹkọ 
Kristianiti igbalode gẹgẹ bi Mẹtalọkan, Jesu ni Ọlọhun, Jesu Ọmọ Ọlọhun, 
Iku fun Ẹṣẹ Amọmọ da ati Abinibi, ki a ma ti wa sọ nipa itabuku ọpọlọpọ 
awọn Anabi ninu Bibeli gẹgẹ bi awọn olujọsin fun awọn oriṣa eke ati ifẹsun 
ibalo obi pẹlu ọmọ, iba obirin lo ni tipa, ati agbere kan wọn. 
K. Nibo ni iwọ ti ri iyẹn ninu Bibeli? 
M. Wọn ṣe afihan Noah ni ẹniti o ti mu ọti yo debi wipe o bọ ara rẹ si ihoho 
niwaju awọn ọmọkunrin rẹ kekere (Genesisi 9:23-24): “Ati Ṣemu ati Jafeti 
mu gọgọwu, nwọn si fi le ejika awọn mejeji, nwọn si fi ẹhin rin, nwọn sibo 
ihoho baba wọn; oju wọn si wa lẹhin; nwọn ko si ri ihoho baba wọn. Noa si 
ji kuro li oju ọti-waini rẹ, o si mọ ohun ti ọmọ rẹ kekere ṣe si i.” 
     Ko ki nṣe ẹsun ini iyawo pupọ nikan ni wọn fi kan Solomoni bikoṣepe 
wọn tun ni o njọsin fun awọn oriṣa eke wọn pẹlu (1 Awọn Ọba 11:9-10): 
“Oluwa si binu si Solomoni… Ti o si paṣẹ fun u nitori nkan yi pe, Ki o ma 
ṣe tọ awọn oriṣa lẹhin: ṣugbọn ko pa eyiti Oluwa fi aṣẹ fun u mọ.” 
    Aaroni, gẹgẹbi Anabi kan ti o tẹle ẹgbọn rẹ Mose lọ si ọdọ Farao, wọn fi 
ẹsun kan pe o fi ohun-ọna fi ẹgbọrọ-malu fun awọn ọmọ Israeli ki wọn le ma 
a jọsin fun u (Eksodu 32:4): “O si gba wọn li ọwọ wọn, o si fi ohun-ọna fifin  

ṣe e, o si da a li aworan ẹgbọrọ-malu: nwọn si wipe, Israeli, wọnyi li oriṣa 
rẹ, ti o mu ọ goke lati ilẹ Egipti wa.” 
    Iwọ yio ka nipa Anabi kan eleyi ti o fẹ awọn ọmọ meji ni aya ni akoko 
kanna (Genesisi 29:28): “Jakobu si ṣe bẹẹ, o si ṣe ọsẹ rẹ pe: o si fi Rakeli 
ọmọbirin rẹ fun u li aya pẹlu.” 
    Wọn si fi ẹsun agbere kan Anabi miran (11 Samueli 11:4-5): “Dafidi si 
ran awọn iranṣẹ, o si mu u; on si wọ inu ile tọ ọ lọ, on si ba a dapọ: nigbati o 
si wẹ ara rẹ mọ tan, o si pada lọ si ile rẹ. Obirin na si fẹra ku, o si ranṣẹ o si 
sọ fun Dafidi, o wipe, Emi fẹra ku.” 
    Ibeere mi nipe: Ti o ba ri bayi bawo wa ni wọn ṣe le tẹwọ gba Dafidi sinu 
itan iran Jesu nigbati o jẹ wipe iṣe ni o bẹrẹ pẹlu ẹnikan ti o ti daran iwa-
agbere? Allah da-lẹkun eyi! Njẹ eleyi ko ki nṣe atako pẹlu ohun ti wọn sọ 
ninu (Deuteronomi 23:2): “Ọmọ-ale ki yio wọ inu ijọ enia Oluwa; ani de 
iran kẹwa enia rẹ kan ki yio wọ inu ijọ enia Oluwa.” 
    Ẹsun miran ti iṣe ohun ewọ pẹlu ẹbi oun pẹlu iba obirin lo ni tipa lọdọ 
Amnoni ọmọkunrin Dafidi lori iyekan arabirin rẹ Tarami (11 Samueli 13:14) 
“Ṣugbọn o (Amnoni) kọ lati gbọ ohun rẹ; o si fi agbara mu u (Tarani), o si 
ṣẹgun rẹ, o siba a dapọ.” 
    Sibẹsibẹ ilọpo ibalopọ tipatipa lọdọ Absalomu si awọn obirin Dafidi, ni 
wọn sọ ni 11 Samueli 16:22 “Nwọn si tẹ agọ kan fun Absalomu li orilẹ; 
Absalomu si wọle tọ awọn obirin baba rẹ li oju gbogbo Israeli.” (Emi ko le 
gbagbọ wipe enikẹni nile aiye yi le ṣe eyi, ani alaimoye enia ko le ṣe e.) 
    Ibalo obi pẹlu ọmọ miran, lọdọ Judah ati Tamari iyawo ọmọ rẹ: Nigbati 
Judah nlọ si Timnati lati lọ si ọdọ awọn olurẹrun agutan rẹ o ri Tamari; o fi i 
pe panṣaga nitori o boju rẹ (Genesisi 38:18) “…O (Judah) si fi wọn fun u, o 
si wọle tọ ọ lọ, on si ti ipa ọdọ rẹ yun.” 
    Bi o tilẹ jẹ pe ọta aiyeraye ni awọn Yẹhudi ati Musulumi, ko si eyikeyi 
Musulumi ti o le kọ iwe kan ti yio wa fi ootẹ iba obirin lo ni tipa, iwa 
agbere, iṣe ohun ewọ pẹlu ẹbi tabi paṣaga tẹ eyikeyi ninu Anabi Yẹhudi 
gẹgẹbi Judah, Dafidi, Jesu, etc.  
    Allah ran gbogbo awọn Anabi fun itọsọna araiye. Njẹ iwọ lero wipe 
Ọlọhun fi iṣẹ itọsọna ran awọn ẹni ibi? 
K. Emi ko lero bẹẹ. Ṣugbọn ṣe iwọ ko gbagbọ ninu Bibeli ni? 
M. Awa gbagbọ ninu gbogbo awọn Iwe Mimọ pata, amọ ninu ẹda atetekọṣe 
ni. Ọlọhun ran Ojiṣẹ kan gẹgẹ bi olukilọ si orile-ede kọọkan, ti awọn kan 
ninu wọn si ni Iwe Mimọ lọwọ gẹgẹ bi ifọnahan fun orile-ede yẹn nikanṣo.  

Suhuf si Abraham, Torah (apakan Majẹmu Lailai) si Mose, Zabur (Orin 
Dafidi) si Dafidi, ati Injeel (Ihin Rere) si Jesu. Kosi ikan ninu awọn Iwe 
Mimọ yi ti o ṣi wa ni ẹda atetekọṣe wọn ni bayi. Gẹgẹ bi eto Allah ni 
atetekọṣe, Nikẹhin O ran Muhammad (alaafia Ọlọhun ki o ma ba a) gẹgẹ bi 
Edidi gbogbo awọn Ojiṣẹ pẹlu Kuran Mimọ gẹgẹ bi atọnisọna fun gbogbo 
ẹda enia, ni gbogbo aaye ati ni gbogbo asiko. 
    Jesu funrarẹ sọ wipe awọn ọmọ Israeli nikan ni wọn ran oun si (Matteu 
15:24): “A ko ran mi, bikoṣe si awọn agutan ile Israeli ti o nu.” Bakannaa 
(Matteu 1:21): “Yio si bi ọmọkunrin kan, Jesu ni iwọ o pe orukọ rẹ: nitori on 
ni yio gba awọn enia rẹ la kuro ninu ẹṣẹ wọn.” Paapaa o sọ wipe oun ko wa 
lati wa ṣe awọn ayipada bikoṣe lati wa ṣe amuṣẹ (Matteu 5:17-18): “Ẹ maṣe 
ro pe, emi wa lati pa ofin tabi awọn wolii run: emi ko wa lati parun, bikoṣe 
lati muṣẹ. Lootọ ni mo sa wi fun nyin, Titi ọrun on aiye yio fi kọja lọ, ohun 
kikini kan ninu ofin ki yio kọja, bi o ti wu ki o ri, titi gbogbo rẹ yio fi ṣẹ.” 
K. Ṣugbọn ni Marku 16:15 Jesu sọ pe, “Ẹ lọ si gbogbo aiye, ki ẹ si ma wasu 
ihinrere fun gbogbo ẹda.” 
M. Eleyi ntako ohun ti wọn sọ ni oke Matteu 15:24 ati Matteu 1:21. Ẹlẹkeji 
ni wipe, wọn ti yọ Marku 16:9-20 kuro ninu ọpọlọpọ awọn Bibeli. The New 
American Standard Bible fi ipin yi sinu awọn akọmọ o si kọ awọn iwe itumọ 
ti o mbọ yi: “The New World Translation of the Holy Scriptures ti awọn 
Ajẹri Jehovah (Jehovah’s Witnesses) nlo njẹwọ wipe awọn iwe afọwọkọ ti 
atijọ kan ṣe afikun ọrọ ipari gigun kan tabi ọrọ ipari kukuri kan lẹhin Marku 
16:8 ṣugbọn awọn kan fo kọja. Ati the Revised Standard Version tẹ iwe ifiye 
si ti o mbọ yi: “Awọn kan ninu awọn alaṣẹ atijọ mu iwe de opin ni ipari ẹsẹ 
8…” Bakannaa eleyi ntumọ si wipe ajinde ko daju gẹgẹ bi wọn ti ṣe alaye rẹ 
ni 16:9. 
K. Ṣugbọn Jesu sọ ni Matteu 28:19 pe: “Nitorina ẹ lọ, ẹ ma kọ orilẹ-ede 
gbogbo…” 
M. “Orilẹ-ede gbogbo” gbọdọ tumọ si gbogbo awọn ẹya mejila ti Israeli; bi 
bẹẹkọ o ntako Matteu 15:24 ati Matteu 1:21. Ninu the New American 
Standard Bible ati New World Translation of the Holy Scriptures wọn ko 
tumọ rẹ gẹgẹ bi “orilẹ-ede gbogbo” bikoṣe gẹgẹ bi “awọn orilẹ-ede gbogbo” 
eleyi ti o ntumọ si awọn ẹya mejila ti Israeli. Kini o ro nipa Bibeli ni bayi? 
K. Igbagbọ mi ninu rẹ ti nbẹrẹ si ni mi ni bayi. 
M. O dami loju pe iwọ yio ti loye ododo ti Islam lẹhin igba ti a ti sọrọ lori 
awọn iyatọ wa. 

ẸKỌ NIPA MẸTALỌKAN 

 
M. Njẹ iwọ ṣi tun gbagbọ ninu Mẹtalọkan? 
K. Ti o daju gidi; wọn kọ sinu Episteli Ikini ti Johannu (5:7 ati 8): “Nitoripe 
awọn mẹta li o njẹri ni ọrun, Baba, Ọrọ ati Ẹmi Mimọ: awọn mẹtẹta si jẹ 
ọkan. Atipe awọn mẹta li o njẹri ni aiye, Ẹmi, ati omi, ati ẹjẹ: awọn mẹtẹta si 
fẹnu ko ninu ọkan.” 
M. Oh, eleyi wa ninu King James Version, ti wọn yọnda ni 1611, ti o si mọ 
ẹri ti o nipa fun Ẹkọ Mẹtalọkan. Ṣugbọn ni bayi ipin yi, “Baba, Ọrọ ati Ẹmi 
Mimọ: awọn mẹtẹta si ṣọkan,” ni wọn ti parẹ kuro ninu Revised Standard 
Version ti 1952 ati 1971 ati ninu ọpọlọpọ awọn Bibeli miran, bi ti itumọ 
eleyi ti o ni ipalara lori ọrọ iwe ti Greek. 
    Episteli Ikini ti Johannu (5:7 ati 8) ninu New American Standand Bible ka 
gẹgẹ bi o ti mbọ yi: “Ẹmi li o si njẹri, nitoripe otitọ li Ẹmi. Nitoripe awọn 
mẹta li o njẹri, Ẹmi, ati omi, ati ẹjẹ: awọn mẹtẹta si fi ohun ṣọkan.” 
Bakanna, ninu New World Translation of the Holy Scripture ti awọn Ajẹri 
Jehovah nlo, iwọ yio ri: “Nitoripe awọn ajẹri mẹta wa, Ẹmi, ati omi, ati ẹjẹ, 
awọn mẹtẹta si fi ohun ṣọkan.” O ye emi ti iwọ ko ba mọ wipe wọn ti yọ 
ipin pataki yi kuro, bikoṣepe emi nro idi ti ọpọlọpọ awọn alufaa ati awọn 
oniwaasu ko fi ni akiyesi eleyi. 
    Mẹtalọkan ki nṣe ẹkọ ti Bibeli, paapaa julọ gbolohun Mẹtalọkan ko si 
ninu Bibeli tabi awọn iwe itumọ Bibeli, ko ki nṣe ohun ti Jesu kọni lẹkọ rẹ 
rara bẹẹni kosi mẹnu ba rara ri. Kosi eyikeyi ipilẹ tabi ẹri fun ninu Bibeli fun 
itẹwọgba Mẹtalọkan. 
K. Ṣugbọn ninu Matteu 28:19 a ṣi tun ri nibẹ: “…ki ẹ si ma baptisi wọn li 
orukọ Baba, ati ni ti Ọmọ, ati ni ti Ẹmi Mimọ.” Wọn ko ti yọ ipin eleyi kuro 
sibẹsibẹ; ṣe eleyi ko ki nṣe ẹri fun Mẹtalọkan? 
M. Bẹẹkọ.Ti o ba sọ pe awọn enia mẹta joko tabi jẹun papọ, njẹ eyi ntumọ 
wipe wọn di ara enikan nibi? Agbẹdọ. Iṣẹdalẹ Mẹtalọkan lọdọ Athanasius, 
deakoni ọmọ Egypt lati Alexandria,di eyiti Council of Nicaea tẹwọgba ni 
A.D. 325, i.e ni eyiti o ju ọgọrun mẹta ọdun lọ lẹhin ti Jesu ti lọ tan. Kosi 
iyemeji pe iwa awọn keferi Romu ni ipa lori ẹkọ yi, wọn yi oṣa didapọ 
mẹtalọkan; Sabbath pada si Sunday; December 25, eleyi ti o jẹ ọjọ-ibi oriṣa-
oorun Mithra wọn, ni wọn wa fihan gẹgẹ bi ọjọ-ibi ti Jesu, bi o tilẹ jẹ pe 
Bibeli sọ asọtẹlẹ han kedere ti o si da lẹkun ṣiṣe igi ọjọ-ibi Kristi lọṣọ ni  

Jeremiah 10:2-5: “Bayi li Oluwa wi, Ẹ maṣe kọ iwa awọn keferi, ki ami ọrun 
ki o ma si daamu nyin, nitoripe nwọn ndamu awọn orilẹ-ede. Nitori asan ni 
ilana awọn orilẹ-ede; nitori igi ti a ke lati igbo ni iṣẹ ọwọ oniṣọna ati aake; 
Nwọn fi fadaka ati wura ṣe e lọṣọ, nwọn fi iṣo ati olu di i mu, ki o ma le mi. 
Nwọn naro bi igi ọpẹ, ṣugbọn nwọn ko fọhun: gbigbe li a ngbe wọn, nitori 
nwọn ko le rin. Ma bẹru wọn; nitori nwọn ko le ṣe buburu, bẹẹli ati ṣe rere, 
ko si ninu wọn.” 
    Nitoripe Isin Kristi ti yapa jina kuro ni ipilẹṣẹ awọn ẹkọ Jesu, Allah wa 
ran Ojiṣẹ Rẹ igbẹhin, Muhammad, ni gẹgẹ bi o ti wa lara ero atetekọṣe Rẹ, 
bi olutaniji lati da awọn iyipada bọ sipo: iwe ikaye oṣu, ọsẹ ati ọjọ ti Roman 
Julian ni wọn mu jade gẹgẹ bi iwe ikaye oṣu, ọsẹ ati ọjọ ti ọmọlẹhin Kristi; 
wọn ko si ṣe ẹran ẹlẹdẹ lewọ; ikọla di asan lati ọwọ Paulu (Awọn Ara 
Galatia 5:2): “Kiyesi i, emi Paulu li o wi fun nyin pe, bi a ba kọ yin nila, 
Kristi ki yio li ere fun nyin li ohunkohun.” 
    Kuran Mimọ nṣe ikilọ ni Surah: 5:73: “Dajudaju nwọn ti ṣe aigbagbọ 
awọn ẹniti o wipe: ‘Ọlọhun ni ikẹta (awọn) mẹta.’ Kosi Ọlọhun kan ayafi 
Ọlọhun Aṣo (i.e. Allah). Bi nwọn ko ba ṣiwọ nipa ohun ti nwọn nsọ, iya 
ẹlẹta-elero yio kan awọn ẹniti o ṣe aigbagbọ ninu wọn.” Njẹ iwọ ṣi tun 
gbagbọ ninu Mẹtalọkan eleyi ti Jesu ko koni ni ẹkọ rẹ rara? 
K. Ṣugbọn ẹnikan naa ni Ọlọhun ati Jesu (Johannu 14:11): “Ẹ gba mi gbọ 
pe, emi wa ninu Baba, Baba si wa ninu mi.” 
M. Ti o ba ribẹ lọ ka Johannu 17:21. 
K. “Ki gbogbo nwọn (awọn ọmọ ẹhin) ki o le jẹ ọkan; gẹgẹ bi iwọ, Baba, ti 
jẹ ninu mi, ati emi ninu rẹ, ki awọn pẹlu ki o le jẹ ọkan ninu wa…” 
M. O fi ojuhan kedere ni ahin wipe ẹnikan naa ni Ọlọhun ati Jesu, ṣugbọn 
bakanna awọn ọmọ ẹhin ẹnikan naa ni wọn ninu Jesu ati Ọlọhun. Bi Jesu ba 
jẹ Ọlọhun nitoripe o wa ninu Ọlọhun, kiwa ni idi rẹ ti awọn ọmọ lẹhin Jesu 
nigbanaa ko fi nṣe Ọlọhun, nibi gbogbo wọn ṣe jẹ gẹgẹ bi Jesu bakanna ninu 
Ọlọhun? Bi Ọlọhun, Jesu ati Ẹmi Mimọ mọ ẹnikan ṣoṣo ti Mẹtalọkan, 
nigbanaa pẹlu idarapọ awọn ọmọ ẹhin Jesu mọwọn wọn gbọdọ le mọ 
Ọlọhun kan ti mẹdogun. 
K. Ṣugbọn Jesu ni Ọlọhun ni ibamu si Johannu 14:9: “…ẹniti o ba ti ri mi, o 
ti ri Baba.” 
M. Boju wo ohun ti wa ṣaaju ati lẹhin eleyi: (Johannu 14:8): “Filippi wi fun 
u pe, Oluwa, fi Baba nah an wa, o si to fun wa.” (Johannu 14:9): “Jesu wi  

fun u pe, Bi akoko ti mo ban yin gbe ti pẹ to yi, iwọ ko si ti imọ mi sibẹ 
Filippi? ẹniti o ba ti ri mi, o ti ri Baba; iwọ ha ti ṣe wipe, Fi Baba han wa?” 
    Jesu beere lọwọ Filippi bawo o ṣe le ṣe afihan Ọlọhun fun awọn ọmọ 
ẹhin, eleyi ti ko le ṣe e ṣe. Iwọ gbọdọ gbagbọ ninu Ọlọhun pẹlu ibu iyin fun 
ẹda Rẹ: oorun ni, oṣupa ni, gbogbo ẹda ni o, ati Jesu funra rẹ ti Ọlọhun da. O 
sọ ninu (Johannu 4:24): “Ẹmi li Ọlọhun…” ati ninu (Johannu 5:37): “..Ẹnyin 
ko gbọ ohun rẹ nigba kan ri, bẹẹli ẹ ko ri awọ rẹ.” Bawo ni iwọ ṣe le ri ẹmi 
nigbana? Jesu ni ohun ti wọn ri ko ki nṣe Ọlọhun. Paulu sọ ninu (1 Timoteu 
6:16): “…ẹniti enia kan ko ri ri ti ko si le ri…” Nitorina ohun ti o le ri ki nṣe 
Ọlọhun. 
    Kuran nsọ ni (Surah 6:103): “Awọn oju kole rọkirika Ọlọhun, nitori titobi 
Rẹ kọja ki oju kan rọkirika Rẹ. On si nri awọn oju, On ni Alanu, Alakiyesi.” 
K. Ki a ṣootọ, o nira lati kọ ohun ti wọn ti nkọ wa lati igba ewe. 
M. Boya awọn ibeere ti o nbọwa yi yio fun iwọ agbọye ti o peye nipa 
Mẹtalọkan: Kini Ẹmi Mimọ? 
K. Ẹmi Mimọ naa ni Ẹmi Mimọ, bakanna oun naa ni Ọlọhun. Wọn kọ wa 
wipe, Baba ni Ọlọhun, Ọmọ ni Ọlọhun, Ẹmi Mimọ ni Ọlọhun. Wọn ko 
gbawa laye Ọlọhun Three, bikoṣe Ọlọhun kan. 
M. Ka Matteu 1:18. 
K. “Bi ibi Jesu Kristi ti ri niyi: li akoko ti a fẹ Maria iya rẹ fun Josefu, ki 
nwọn to pade, a ri i, o loyun lati ọwọ Ẹmi Mimọ wa.” 
M. Ni bayi ṣe akawe rẹ pẹlu Luku 1:26 ati 27. 
K. “Li oṣu kẹfa a si ran angẹli Gabrieli lati ọdọ Ọlọrun lọ si ilu kan ni Galili, 
ti a npe ni Nasareti, Si wundia kan ti a fẹ fun ọkunrin kan, ti a npe ni Josefu, 
ti idile Dafidi; orukọ wundia na a si ma jẹ Maria.” 
M. Bayi nibi ibi iyanu ti Jesu, Matteu darukọ Ẹmi Mimọ ati Luku si darukọ 
angẹli Gabrieli. Kini Ẹmi Mimọ nigbana? 
K. Ẹmi Mimọ ni angẹli Gabrieli. 
M. Ṣe iwọ ṣi tun gbagbọ ninu Mẹtalọkan nibayi? 
K. Ọlọhun ni Ọlọhun, Ẹmi Mimọ (Holy Ghost) tabi Ẹmi Mimọ (Holy Spirit) 
ni angẹli Gabrieli, Jesu si ni… 
M. Jẹ ki emi ran iwọ lọwọ: Jesu ni Alasọtẹlẹ, ọmọ Maria. 
K. Bawo ni iwọ ṣe le wa iyanju si ohun ti awa npe ni ohun ti o ju imọ lọ? 
M. Awa nlo Kuran Mimọ gẹgẹ bi ọpagun lati fi ṣe atunṣe awọn iyipada ti 
awọn enia mu ba awọn iwe mimọ ti iṣipaye rẹ ti ṣaaju. Bi iwọ ba gbagbọ 
nisinyi ninu Ọlọhun Ọkanṣo, ati Jesu ọmọ Maria gẹgẹ bi Anabi (Alasọtẹlẹ),  

kini o fa ti o fi gbe ẹsẹ kan siwaju si ki o si gba Muhammad gẹgẹ bi Anabi 
Igbẹhin? Wi Shahadah tabi Ijẹẹri lẹhin mi, ede English ni akọkọ, lẹhinna ni 
ede Arabic. 
K. Emi njẹri wipe kosi ọba kan ayafi Allah, Ẹniti koni orogun, ati wipe 
Muhammad ẹru ati ojiṣẹ rẹ ni, Ash-hadu an-la llaha illallahu wahdahu la 
shareeka lahu wa ash-hadu anna Muhammadan ‘abduhu wa rasuluhu. 
    Ṣugbọn bawo ni nipa awọn obi ati awọn obi obi mi? Emi ṣi nfẹ lati wa 
pẹlu wọn; Kristieni ni gbogbo wọn. 
M. Abraham fi awọn obi ati awọn obi obi rẹ silẹ nigbati Ododo i.e. Islam 
ṣipaya si i. Olukuluku ni o ru ẹru ara rẹ. Boya Ododo ko ti de waba awọn 
baba nla rẹ ni ṣaka gẹgẹ bi o ti de ba iwọ nisinyi ni. Kuran Mimọ nsọ ni 
Surah 17:15: “Ẹniti o ba tọna o tọna fun ẹmi ara rẹ, ẹniti o ba ṣina o ṣina fun 
u ni. Arẹru kan ko ni ru ẹru ẹlomiran. Awa ki fi iya jẹ ẹnikan titi Awa yio fi 
gbe ojiṣẹ dide si wọn (lati wa kilọ fun wọn).” 
    Bayi ododo ti de wa ba iwọ nisinyi, eyitoku ku si ọwọ rẹ. 
K. Njẹ ko rọrun lati gba isin mejeeji ti Islama ti Kristieniti? 
M. Kosi ijẹnipa ninu ẹsin. Iwọ le ṣe eyikeyi ti o ba fẹ. Amọ bi iwọ bad a 
awọn igbagbọ mejeeji papọ, o ntumọ si wipe sibẹ sibẹ iwọ ko ti tuba si Allah 
rara. Iwọ ṣi jẹ alaigbagbọ, gẹgẹ bi o ti sọ ninu Surah 4:150-152: “Dajudaju 
awọn ti ko gba Ọlọhun gbọ ati awọn ojiṣẹ Rẹ ti nwọn si nfẹ lati fi ooya si 
arin Ọlọhun ati awọn ojiṣẹ Rẹ (ni inigbagbọ ninu Ọlọhun ati awọn ojiṣẹ Rẹ) 
ti nwọn sin wipe: Awa gba apakan gbọ (ninu awọn ojiṣẹ) awa ko si gba 
apakan gbọ; nwọn si nfẹ lati mu oju ọna kan larin (mejeeji) yi. Awọn wọnyi 
ni alaigbagbọ ni ododo; a si ti pese iya ẹlẹta fun awọn alaigbagbọ. Ṣugbọn 
awọn ẹniti o gba Ọlọhun gbọ ati awọn ojiṣẹ Rẹ ti nwọn ko si ṣe ipinya ni 
arin ẹnikẹni ninu wọn, laipẹ a o fun wọn ni ẹsan, Ọlọhun si jẹ Alaforiji, 
Alanu.” 
    Iwọ ṣi le pada gba pẹlu mi bi sọrọ siwaju si. 
K. Njẹ a gbọdọ wi ijẹwọ (Shahadah) ki a to di ẹniti oni iwọ lọrun? 
M. Ni gbara ti o ba ti balaga, ti o si pe ni lakaye, iwọ ti di ẹniti wọn la iwọ 
bọ lọrun yala o ṣe Shahadah ni o tabi rara. Allah ko da aiye yi lasan, O fun 
iwọ ni awọn orikerike ara lati le ṣe iyatọ larin otitọ ati iṣiṣe. O si ti ran 
ọpọlọpọ awọn Anabi ni awọn olukilọ. O ada wa ki a le ma jọsin fun U ati 
wipe ki a le figagbaga pẹlu ẹda ara wa nibi ṣiṣe rere ni aiye yi. 
    Surah 3:191: “…Oluwa wa! Iwọ ko da (gbogbo) eyi lasan. Ogo ni fun 
Ọ!...” 

    Surah 90:8-10: “Njẹ Awa ko ti ṣe oju meji fun u. Ati ahọn kan ati ete 
meji. Atipe Awa ti fi ọna meji ti o yanju mọ ọ (rere ati ibi)?” 
    Surah 51:56: “Atipe Emi ko ṣe ẹda alijọnu ati enia lasan ayafi ki nwọn le 
maa sin Mi (nikan).” Gbogbo ohun ti enia ba ṣe nitori Allah ijọsin ni o jẹ. 
    Surah 18:7: “Dajudaju Awa ti ṣe ohun ti mbẹ ni ori ilẹ ni ọsọ fun ilẹ na, ki 
A le ba dan wọn wo ni (ki A le mọ) tani ninu wọn ti o dara julọ ni iṣẹ.” 

ẸKỌ NIPA JESU KRISTI NI ỌLỌHUN 
 
M. Njẹ Ọlọhun ni Jesu? 
K. Bẹẹni. Ninu Ihin-Rere ni ibamu si (Johannu 1:1): “Li atetekọṣe li Ọrọ wa. 
Ọrọ si wa pẹlu Ọlọrun, Ọlọrun si li Ọrọ na.” 
M. A ti fi ẹnu ko wipe ko gbọdọ si itakora ninu Iwe Mimọ kan. Bi awọn ẹsẹ 
meji ti o fi origbara wọn ba wa, nigbana ẹyọkan pere ni o le jẹ otitọ; awọn 
mejeeji ko le jẹ otitọ laiye tabi ki awọn mejeeji jẹ iṣiṣe. 
    Ni ibamu si Johannu 1:1 Ọlọhun ni Jesu. Ti o ba wa ri bẹ ẹ Ọlọhun melo 
ni o wa? O kere ju a o ri meji. Eleyi ntako ọpọlọpọ awọn ọrọ ninu Bibeli: 
(Deuteronomi 4:39): “…Oluwa on li Ọlọrun loke ọrun, ati lori ilẹ nisalẹ: ko 
si ẹlomiran.”; (Deuteronomi 6:4): “Gbọ, Israeli: Oluwa Ọlọrun wa, Oluwa 
kan ni”; (Isaiah 43:10-11): “…ki ẹnyin ki o le mọ, ki ẹ si gba mi gbọ, ki o si 
ye nyin pe, Emi ni; a ko mọ Ọlọrun kan ṣaaju mi, bẹẹni ọkan ki yio hu lẹhin 
mi. Emi, ani emi ni Oluwa; ati lẹhin mi, ko si olugbala kan.”; (Isaiah 44:6): 
“Bayi ni Oluwa wi… Emi ni ẹni-kini, ati ẹni-ikẹhin; ati lẹhin mi ko si 
Ọlọrun kan.”; (Isaiah 45:18): “Nitori bayi ni Oluwa wi, ẹniti o da awọn ọrun; 
Ọlọrun tikararẹ ti mọ aiye, ti o si ṣe e; o ti fi idi rẹ mulẹ, ko da a lasan, o mọ 
ọ ki a le gbe inu rẹ: Emi ni Oluwa; ko si ẹlomiran.” 
    Lati inu Isaiah 45:18 nikan a le pinnu wipe Ọlọhun nikan ni Adẹda atipe 
ko si ẹlomiran, paapaa Jesu, ko kopa ninu ida ẹda. 
    Iwọ tun lọ ka siwaju si: Deuteronomi 4:35; Eksodu 8:10; 11 Samueli 7:22; 
1 Awọn Ọba 8:23; 1 Kronika 17:20; Orin Dafidi 86:8, 89:6 ati 113:5; Hosea 
13:4; Sekariah 14:9. 
K. Amọ awọn eleyi inu Majẹmu Lailai ni gbogbo wọn wa. Ṣe iwọ ri i ninu 
Majẹmu Titun? 
M. O wa nibẹ. Ka ohun ti Jesu tikararẹ sọ ninu (Marku 12:29): “Jesu si da a 
lohun, wipe, Ekini ninu gbogbo ofin ni, Gbọ, Israeli; Oluwa Ọlọrun wa 
Oluwa kan ni.” 
    (1 Awọn Ara Korinti 8:4): “…a mọ pe ohun asan li oriṣa li aiye, ati pe ko 
si Ọlọrun miran bikoṣe ọkanṣoṣo.” (1 Timoteu 2:5): “Nitori Ọlọrun kan ni 
mbẹ, Onilaja kan pẹlu larin Ọlọrun ati enia, on papa enia, ani Kristi Jesu.” 
Boju wọ agbekalẹ ọrọ yẹn “on papa enia, ani Kristi Jesu.” Nibayi iwọ wa le 
sọ wipe Johannu 1:1 ni o jẹ ododo ti gbogbo awọn ẹsẹ miran ti o ku si jẹ 
iṣiṣe, tabi idakeji. 
K. O ṣoro lati dajọ! 

M. Jẹ ki a ṣe akiyesi rẹ ni oju ọna ti Kuran, eleyi si ni o ṣe dede pẹlu ohun ti 
Jesu tikararẹ sọ ninu Bibeli. Wọn darukọ Jesu ni lọpọlọpọ igba ninu Kuran 
gẹgẹ bi “Gbolohun Ọlọhun” kan. Ninu Surah 3:39: “Awọn Malaika sipe e 
(Zakariya) nigbati o wa ni iduro ti nkirun ninu ile-isin pe dajudaju Ọlọhun 
nfun ọ niro-idunnu nipa Yahya ti yio jẹri ododo nipa ọrọ kan ti o ti ọdọ 
Ọlọhun wa yio si jẹ ẹni-ọla, ko si jẹ ẹniti nyanhanhan (nipa obirin) yio si jẹ 
Anabi yio si wa ninu awọn ẹni-rere.” 
    Ninu Surah 3 yi kanna, o sọ ni ẹsẹ 45: “(Ranti) nigbati Malaika wipe: Irẹ 
Mariyama, dajudaju Ọlọhun fun ọ ni iro-idunnu pẹlu gbolohun kan lati ọdọ 
Rẹ wa, ẹnikan ti orukọ rẹ yio maa jẹ Masihu Isa ọmọ Mariyama, abiyi ni ni 
aiye ati ni ọrun, yio maa bẹ ninu awọn ti a sunmọ (Ọlọhun).” Ni awọn ẹsẹ 
mejeeji ti Kuran yi, wọn pe Jesu ni “Gbolohun kan lati ọdọ Allah”, i.e 
Gbolohun kan ti o wa lati ọdọ Allah tabi ti o jẹ ti Allah, ni ibamu pẹlu Awọn 
Ara Koritin ikini 3:23: “Ẹnyin si ni ti Kristi; Kristi si ni ti Ọlọrun.” Bi o ṣe 
yẹ ki wọn kọ Johannu 1:1 naa ni: “…Ọrọ si ni ti Ọlọrun.” Aṣiṣe le jẹ ninu 
itumọ lati Aramaic si Greek, o le jẹ amọọmọ ṣe tabi rara. Ni ede Greek 
Theos ntumọ si Ọlọhun nigbati Theou ntumọ si ti Ọlọhun (ṣe ayewo Greek 
Dictionary, Greek Bible, tabi Muhammad in the Bible by Prof. Abdul-Ahad 
Dawud, former Bishop of Uramiah, page 16). Iyatọ lẹta kanṣo pere amọ ọ 
awọn abajade ti o tobi. 
K. Kini idi ti wọn fi pe Jesu ni Ọrọ Ọlọhun ninu awọn Iwe Mimọ mejeeji? 
M. Ẹda Jesu ninu apo ibi Maria waiye laisi ipilẹ iru, o kan ṣẹlẹ pẹlu aṣẹ 
Allah: “Jẹbẹẹ” gẹgẹ bi O ti sọ ninu Surah 3:47 yi kanna: “O (Maria) wipe: 
Oluwa mi, bawo ni ọmọkunrin kan yio ṣe maa bẹ fun mi, nigbati abara kan 
ko f’ọwọ kan mi? On (Malaika) si wipe: Bayi ni Allah nṣe ẹda ohun ti o ba 
fẹ. Nigbati o ba pinnu ọrọ kan yio wi fun pe: Jẹbẹẹ, yio si jẹ bẹẹ.” 
K. Ọlọhun ni Jesu nitoripe o kun pẹlu Ẹmi Mimọ. 
M. Kini idi ti iwọ ko fi ri awọn enia miran ti wọn kun pẹlu Ẹmi Mimọ ni ẹni 
giga? (Iṣe Awọn Aposteli 11:24): Nitori on (Barnabas) jẹ enia rere, o si kun 
fun Ẹmi Mimọ, ati fun igbagbọ: enia pipọ li a si ka kun Oluwa.” (Iṣe Awọn 
Aposteli 5:32): “Awa si li ẹlẹri nkan nwọnyi; ati Ẹmi Mimọ pẹlu, ti Ọlọrun 
fifun awọn ti o gbọ tirẹ.” 
    Tun bojuwo siwaju si: Iṣe Awọn Aposteli 6:5; 11 Peteru 1:21; 11 Timoteu 
1:14; 1 Awọn Ara Korinti 2:16; Luku 1:41. 
K. Ṣugbọn Jesu ti kun fun Ẹmi Mimọ nigbati o ṣi wa ninu apo ibi iya rẹ. 

M. Bẹẹ naa ni pẹlu Johannu Onirinbomi (Luku 1:13, 15): “Ṣugbọn angẹli na 
wi fun u pe, Ma bẹru, Sakariah: nitoriti adura rẹ gba; Elisabeti aya rẹ yio bi 
ọmọkunrin kan fun ọ …yio kun fun Ẹmi Mimọ ani lati inu iya rẹ.” 
K. Ṣugbọn Jesu le ṣe awọn iṣẹ iyanu. O bọ ẹgbẹrun marun enia pẹlu akara 
marun ati ẹja meji pere. 
M. Eliṣa ati Elijah naa ṣe iru eyi gẹlẹ, Eliṣa bọ ọgọrun enia pẹlu ogun iṣu 
akara ọka-barle ati ṣiri ọka diẹ (11 Awọn Ọba 4:44): “Bẹẹli o gbe e ka iwaju 
wọn, nwọn si jẹ, nwọn si ku silẹ, gẹgẹ bi ọrọ Oluwa.” Elijah ṣonigbọwọ ibisi 
ororo ti opo kan ati ti o sọ fun pe (11 Awọn Ọba 4:7): “Lọ, ta ororo na, ki o 
si san gbese rẹ, ki iwọ ati awọn ọmọ rẹ ki o si jẹ owo ti o ku.” Bakanna wo 
(1 Awọn Ọba 17:16): “Ikoko iyẹfun na ko ṣofo, bẹẹni kolobo ororo na ko 
gbẹ, gẹgẹ bi ọrọ Oluwa, ti o ti ipa Elijah sọ.” Bakanna (1 Awọn Ọba 17:6): 
“Awọn ẹiyẹ iwo si mu akara pẹlu ẹran fun u wa li owurọ, ati akara pẹlu ẹran 
li alẹ: on si mu ninu odo na.” 
K. Ṣugbọn Jesu le wo ẹtan san. 
M. Gẹgẹ bẹẹ naa ni Eliṣa ṣe sọ fun Naamani ẹniti o jẹ adẹtẹ pe ki o wẹ ninu 
odo Jordani (11 Awọn Ọba 5:14): “Nigbana ni o (Naamani) sọkalẹ, o si tẹ 
ara rẹ bọ inu Jordani nigba meje, gẹgẹ bi ọrọ enia Ọlọrun (Eliṣa): ẹran ara rẹ 
sit un pada bọ gẹgẹ bi ẹran ara ọmọ kekere, on si mọ.” 
K. Ṣugbọn Jesu le jẹ ki afọju tun pada reran. 
M. Gẹgẹ bẹẹ naa ni Eliṣa ṣe ṣe (11 Awọn Ọba 6:17): “Eliṣa si gbadura, o si 
wipe, Oluwa, emi bẹ ọ, la a li oju, ki o le reran. Oluwa si la oju ọdọmọkunrin 
na; on si reran…” (11 Awọn Ọba 6:20): “O si ṣe, nigbati nwọn de Samaria 
ni Eliṣa wipe, Oluwa, la oju awọn enia wọnyi, ki nwọn ki o le reran. Oluwa 
si la oju wọn; nwọn si reran; si kiyesi i, nwọn mbẹ li aarin Samaria.” 
    Bẹẹ naa ni wọn sọ pe Eliṣa fa ifọju (11 Awọn Ọba 6:18): “Nigbati nwọn 
si sọkalẹ tọ ọ wa, Eliṣa gbadura si Oluwa, o si wipe, Emi bẹ ọ, bu ifọju lu 
awọn enia yi. On si bu ifọju lu wọn gẹgẹ bi ọrọ Eliṣa.” 
K. Jesu le ji oku dide. 
M. Fi we Elijah (1 Awọn Ọba 17:22): “Oluwa si gbọ ohun Elijah; ẹmi 
ọmọde na sit un pada wa sinu rẹ, o si sọji.” Bakanna fi we Eliṣa (11 Awọn 
Ọba 4:34): “On (Eliṣa) si goke, o si dubulẹ le ọmọ na, o si fi ẹnu rẹ le ẹnu rẹ, 
ati oju rẹ le oju rẹ, ati ọwọ rẹ le ọwọ rẹ: on si na ara rẹ le ọmọ na, ara ọmọ na 
si di gbigbona.” 
    Ani egungun oku Eliṣa le da ẹmi pada si ara oku ni ogede kikan lasan (11 
Awọn Ọba 13:21): “O si ṣe, bi nwọn ti nsinku ọkunrin kan, si kiyesi i, nwọn  

si ri ẹgbẹ kan; nwọn si ju oku na sinu isa-oku Eliṣa, nigbati a si sọ ọ silẹ, ti 
ọkunrin na fi ara kan egungun Eliṣa, o si sọji, o si dide duro li ẹsẹ rẹ.” 
K. Ṣugbọn Jesu rin lori omi. 
M. Mose na ọwọ rẹ si oju okun (Eksodu 14:22): “Awọn ọmọ Israeli si lọ 
sinu aarin okun ni ilẹ gbigbẹ: omi si ṣe odi si wọn li ọwọ ọtun, ati ọwọ osi.” 
K. Ṣugbọn Jesu le awọn ẹmi eṣu jade. 
M. Jesu funra rẹ gba wipe awọn miran le ṣe e (Matteu 12:27 ati Luku 
11:19): “Bi o ba si ṣe pe nipa Beelsebubu li emi fin le awọn ẹmi eṣu jade, 
nipa tani awọn ọmọ nyin fin nle wọn jade? Nitorina ni nwọn o fi ma ṣe 
onidajọ nyin” 
    Bakanna awọn ọmọ ẹhin naa le le awọn ẹmi eṣu jade nibi Jesu ti sọ ni 
(Matteu 7:22): Ọpọlọpọ enia ni yio wi fun mi li ọjọ na pe, Oluwa, Oluwa, 
awa ko ha sọtẹlẹ li orukọ rẹ? ati orukọ rẹ ki a fi le awọn ẹmi eṣu jade? Ati li 
orukọ rẹ ki a fi ṣe ọpọ iṣẹ iyanu nla?” 
    Paapaa awọn wolii eke yio ṣe awọn iṣẹ eemọ, gẹgẹ bi Jesu tikararẹ ti sọ 
asọtẹlẹ rẹ (Matteu 24:24): “Nitori awọn eke Kristi, ati eke wolii yio dide, 
nwọn o si fi ami ati ohun iyanu nla han; tobẹẹ bi o le ṣe ṣe nwọn o tan awọn 
ayanfẹ paapaa.” 
K. Ṣugbọn Elijah ati Eliṣa ṣe awọn iṣẹ iyanu latipasẹ ṣiṣe adura si Oluwa ni. 
M. Jesu naa ṣe awọn iṣẹ iyanu pẹlu ore-ọfẹ Ọlọhun, bi ohun funrarẹ ṣe sọ 
(Johannu 5:30): “Emi ko le ṣe ohun kan fun ara mi…” ati (Luku 11:20): 
“Ṣugbọn bi o ba ṣe pe ika Ọlọrun li emi fin le awọn ẹmi eṣu jade, ko si 
aniani, ijọba Ọlọrun de ba nyin.” Gbogbo awọn iṣẹ iyanu ti Jesu ṣe ni awọn 
Anabi, awọn ọmọ ẹhin, ati paapaa awọn alaigbagbọ ti wọn ṣaaju ti ṣe. Ni 
bamiran, Jesu ko le ṣe iṣẹ agbara kan nibi ti aigbagbọ ba wa (Marku 6:5-6): 
“On ko si le ṣe iṣẹ agbara kan nibẹ, ju pe o gbe ọwọ rẹ le awọn alaisan diẹ, o 
si mu wọn larada. Ẹni si ya a nitori aigbagbọ wọn. O si lọ si gbogbo ileto 
yika, o nkọni.” 
K. Ṣugbọn Jesu jidide lẹhin ọjọ ti o ku. 
M. Awa yio pada sọrọ ti o ba ya nipa ila lore rẹ nitoripe ọpọlọpọ ariyanjiyan 
ni o wa nipa rẹ. Emi yio kan sọ ni ṣoki bayi wipe ihinrere Paulu ẹniti ko foju 
ri Jesu rara nigba aiye rẹ ni eyi (11 Timoteu 2:8): “Ranti Jesu Kristi, ti o 
jinde kuro ninu oku, lati inu iru-ọmọ Dafidi, gẹgẹ bi ihinrere mi.” 
    Ihinrere ajinde tinu Marku 16:9-20 ni wọn ti yọkuro bankana ninu awọn 
ọpọlọpọ Bibeli. Bi wọn ko ba yọ ọ kuro wọn tẹ jade pẹlu lẹta kekere tabi ki  

o wa larin awọn akọmọ meji ati pẹlu itumọ. Lọ wo Revised Standard 
Version, New American Standard Bible ati New World Translation of the 
Holy Scriptures ti awọn Ajẹri Jehovah. Jẹ ki emi beere ohun kan lọwọ rẹ: 
Njẹ Jesu pe ara rẹ ni Ọlọhun ri abi sọpe: “Emi niyi, Ọlọhun yin, ati ki ẹ si 
ma sin mi”? 
K. Nhun, ṣugbọn Ọlọhun ati enia ni. 
M. Amọ ṣe o pe apemọra eleyi? 
K. Rara. 
M. Nitootọ o ti sọ asọtẹlẹ wipe awọn enia yio ma jọsin fun oun lori asan ati 
wọn yio nigbagbọ ninu awọn ilana ti ki nṣe ti Ọlọhun ṣugbọn ti awọn enia 
gbe kalẹ (Matteu 15:9): “Ṣugbọn lasan ni nwọn ntẹriba fun mi, Nwọn nfi 
ofin enia kọni fun ẹkọ.” 
    Gbogbo awọn ofin ti Kristeniti igbalode jẹ agbekalẹ awọn enia: 
Mẹtalọkan, Jesu Ọmọ Ọlọhun, Jesu Kristi ni Ọlọhun, Iku fun Ẹṣẹ amọmọda 
ati Abinibi. Lati inu awọn ọrọ ti Jesu, ti o wa ni akọsilẹ ninu Majẹmu Titun, 
ko pe ara rẹ ri ni ẹni giga tabi oun ni Ọlọhun: “…ati pe emi ko da 
ohunkohun ṣe fun ara mi…” (Johannu 8:28); “Baba mi tobi ju mi lọ” 
(Johannu 14:28); “Oluwa Ọlọrun wa Oluwa kan ni” (Marku 12:29); “Ọlọrun 
mi, Ọlọrun mi, eeṣe ti iwọ fi kọmi silẹ?” (Marku 15:34); “Baba, li ọwọ rẹ ni 
mo fi ẹmi mi le” (Luku 23:46); “Ṣugbọn niti ọjọ ati wakati na, ko si ẹnikan ti 
o mọ ọ, ko si, ki tilẹ iṣe awọn angẹli ọrun, tabi Ọmọ, bikoṣe Baba mi 
nikanṣoṣo” (Marku 13:32). Wọn pe Jesu ni alasọtẹlẹ, ọlukọni lati ọdọ 
Ọlọhun, ojiṣẹ Rẹ, Mesaya, lẹhinwa igbanaa wọn gbe soke si Ọmọ Ọlọhun, 
lẹhin eyi wọn sọ di Ọlọhun funra Rẹ. 
    Ni bayi jẹ ki a lo ọgbọn ero ori wa: bawo ni ẹniti yio tan bi ẹniti yio tan 
miran ṣe le bi Ọlọhun? 
    Jesu sun nigba ti Ọlọhun ki isun (Orin Dafidi 121:4): “Kiyesi i, ẹniti npa 
Israeli mọ, Ki itogbe, bẹẹni ki isun.” Ọlọhun gbọdọ lagbara ṣugbọn bawo ni 
awọn enia ṣe le tutọ si lara, la a lore gẹgẹ bi wọn ti sọ. Bawo ni Jesu ṣe le jẹ 
Ọlọhun bi oun naa ba tẹriba fun Ọlọhun gẹgẹ bi eyikeyi ara idi bajẹ miran 
(Luku 5:16): “O si yẹra si iju, o si gbadura.” 
    Satani dan Jesu wo fun ogoji ọjọ (Luku 4:1-13) amọ ni (James 1:13) oun 
sọ pe: “…nitori eṣu ko le dan Ọlọrun wo…” Bawo ni Jesu ṣe le jẹ Ọlọhun, 
nigbana? A tun le ṣe alaye pẹlu ọgbọn ero ori wa siwaju si ati siwaju si. 
K. Bẹẹni, emi funrami ko gbọ ọ ye ṣugbọn awa ni lati gba laimọdi rẹ. 

M. Ṣe ko ma tako Bibeli tikararẹ eleyi ti o nsọ wipe iwọ gbọdọ wadi rẹ (1 
Tessalonika 5:21): “Ẹ maa wadi ohun gbogbo daju; ẹ di eyiti o dara mu 
ṣinṣin.” 
K. Ni ododo o jẹ nkan ti o runi loju. 
M. Ṣugbọn (I Awọn Ara Korinti 14:33) nsọ pe: “Nitori Ọlọrun ki iṣe Ọlọrun 
ohun rudurudu, ṣugbọn ti alafia, gẹgẹ bi o ti jẹ ninu gbogbo ijọ enia mimọ.” 
   Awọn ofin ti awọn enia da kalẹ ni darudapọ silẹ. 

ẸKỌ NIPA JESU KRISTI ỌMỌ ỌLỌHUN 
 
M. Ṣe Ọmọ Ọlọhun ni Jesu bi? 
K. Bẹẹni. Ka ninu Matteu 3:17, nigbati Johannu ṣe irinbọmi fun Jesu: “Eyi 
ni ayanfẹ ọmọ mi, ẹniti inu mi dun si gidigidi.” 
M. Iwọ ko le gba gbolohun Ọmọ gẹgẹ bi o ti ri gangan, nitoripe ọgọọrọ 
awọn Wolii ati awa naa ni wọn pe ninu Bibeli bakanna, awọn ọmọ ati awọn 
ọmọ Ọlọhun. Ka (Eksodu 4:22). 
K. “Iwọ (Mose) o si wi fun Farao pe, Bayi li Oluwa wi, Ọmọ mi ni Israeli, 
akọbi mi.” 
M. Nibiyi ni Jakobu (Israeli) Akọbi Rẹ. Bayi ka (11 Samueli 7:13-14) tabi (1 
Kronika 22:10). 
K. “On (Solomoni) o si kọ ile fun orukọ mi, emi o si fi idi itẹ ijọba rẹ kalẹ 
lailai. Emi o ma ṣe baba fun u, on o si ma jẹ ọmọ mi…” 
M. Yio ma jẹ ohun iruju bi o ba ka Jeremiah 31:9: “nitori emi jẹ baba fun 
Israeli, Efraimu si li akọbi mi.” Ninu Eksodu 4:22 nisinsinyi, wọn pe Israeli 
ni akọbi, pẹlu. Nibayi tawani akọbi ọmọ gangan? Israeli abi Efraimu? 
Gbogbo enia le jẹ Ọlọhun; ka (Deuteronomi 14:1). 
K. “Ọmọ Oluwa Ọlọrun nyin li ẹnyin iṣe.” 
M. Gbogbo enia bakanna ni wọn tun le pe ni akọbi ọmọ; ka (Awọn Ara 
Romu 8:29). 
K. “Nitori awọn ẹniti o ti mọ tẹlẹ, li o si ti yan tẹlẹ lati ri bi awọran Ọmọ rẹ, 
ki on le jẹ akọbi larin awọn arakunrin pupọ.” 
M. Bi gbogbo enia ba jẹ akọbi, kiwani Jesu jẹ nigbana? 
K. Oun nikan ni ọmọ ti Ọlọhun bi. 
M. Tipẹtipẹ ṣiwaju ki wọn to bi Jesu, Ọlọhun sọ fun Dafidi (Orin Dafidi 
2:7): “Emi o si rohin ipinnu Oluwa: O ti wi fun mi pe, Iwọ li Ọmọ mi, loni 
ni mo bi ọ.” Bayi Dafidi jẹ Ọmọ ti Ọlọhun bi bakanna. Itumọ Ọmọ Ọlọhun 
ko ki nṣe gẹgẹ bi o ti ri gan ṣugbọn ifi ohun we ohun. O le jẹ ẹnikẹni ti 
Ọlọhun yanfẹ. Jesu naa sọ wipe Ọlọhun ko ki nṣe Baba oun nikan bikiṣe 
Baba ti nyin naa (Matteu 5:45,48). 
K. “Ki ẹnyin ki o le ma jẹ ọmọ Baba nyin ti mbẹ li ọrun”; ati Nitori ki ẹnyin 
ki o pe, bi Baba nyin ti mbẹ li ọrun tipe.” 
M. Nitorina iwọ yio ri ọpọlọpọ ọrọ ninu Bibeli ti o ntọka si “Ọmọ Ọlọhun” 
eleyi ti o nfi ifẹ ati iwuri han, isumọ Ọlọhun, ko ki nṣe Jesu nikan ni o wa 
fun. Iwọ yio ri awọn ọmọkunrin ati awọn ọmọbirin Ọlọhun (11 Awọn Ara  

Korinti 6:18): “Emi o si jẹ Baba fun nyin, Ẹnyin o si jẹ ọmọkunrin mi ati 
ọmọbirin mi, Li Oluwa Olodumare wi.” Ni iwoye si eleyi ati awọn ọrọ miran 
ninu Bibeli, ko si eyikeyi idi ti wọn fi le ka Jesu si Ọmọ Ọlọhun nibi o ti ri 
gan ati ninu oye ti ko lẹgbẹ. 
K. Amọ koni baba kankan; idi eyi ni oun fi jẹ Ọmọ Ọlọhun. 
M. Kini idi ti ẹnyin fi kiyesi Adamu nigbana ti ko ki fi nṣe gẹgẹ bi Ọmọ 
Ọlọhun. Oun ko ni baba ati iya mejeeji, atipe wọn pe bakanna ni Ọmọ 
Ọlọhun ninu (Luku 3:38): “…Seti, ti iṣe ọmọ Adamu, ti iṣe ọmọ Ọlọrun.” 
Ka (Awọn Heberu 7:3). 
K. “Laini baba, laini iya, laini itan iran, bẹẹni ko ni ibẹrẹ ọjọ tabi opin ọjọ 
aiye; ṣugbọn a ṣe e bi Ọmọ Ọlọrun; o wa li alufa titi.” 
M. Tani oun? Idahun wa ni (Awọn Heberu 7:1): “Nitori Melkisedeki yi, ọba 
Salemu, alufa Ọlọrun Ọgaogo, ẹniti o pade Abrahamu…” Oun tun jẹ 
alailẹgbẹ ju Jesu tabi Adamu lọ. Kini idi ti ẹnyin ko fi yan oun lati jẹ ọmọ 
Ọlọhun tabi Ọlọhun funrarẹ? 
K. Kini ẹnyin npe Jesu nigbana? 
M. Awa Musulumi npe ni Jesu ọmọ Mariyama. 
K. Kosi ẹniti o le gbonu eyi. 
M. Bẹẹni, ohun rọrun ko si si ẹniti o le gbonu rẹ. Jesu pe ara rẹ ni Ọmọ 
eniyan o si kọ ki ma pe ni Ọmọ Ọlọhun. Ka (Luku 4:41). 
K. “Awọn ẹmi eṣu jade lara ẹni pipọ pẹlu, nwọn nkigbe, nwọn sin wipe, Iwọ 
ni Kristi Ọmọ Ọlọhun. O si mba wọn wi, ko si jẹ ki nwọn ki o fọhun: nitoriti 
nwọn mọ pe Kristi ni iṣe.” 
M. Jesu ẹniti o jẹ Messiah ti wọn nreti, Wolii, wọn wa gbe soke lati olukọni 
lọ si Ọmọ Ọlọhun, Oluwa, ati nikẹhin wọn wa sọ di Ọlọhun funra Rẹ. Ka 
(Johannu 3:2): “On na li o tọ Jesu wa li oru, o si wi fun u pe, Rabbi, awa mọ 
pe olukọni lati ọdọ Ọlọrun wa ni iwọ iṣe…”; (Johannu 6:14): “Nitorina 
nigbati awọn ọkunrin na ri iṣẹ ami ti Jesu ṣe, nwọn wipe, Lootọ eyi ni woli 
na ti mbọ wa aiye.” Bakanna wọn pe Jesu ni wolii ninu (Johanu 7:40, Matteu 
21:11, Luku 7:16 ati 24:19). (Iṣe Awọn Aposteli 9:20): “Lojukanna o 
(Paulu) si nwasu Kristi ninu awọn sinagogu pe, Ọmọ Ọlọrun li iṣe.” (Iwọ 
tun le pinnu nibiyi wipe awọn Kristiani ni ibẹrẹ ṣi nlo awọn sinagogu, 
ṣugbọn lẹhin na nigbati wọn ya Kristianiti kuro loju awọn ọna ẹkọ Jesu ti 
atetekoṣe, wọn ṣe idasilẹ awọn church. Wọn le Paulu, Barnabasi ati awọn 
keferi kuro ninu sinagogu nigbati wọn fi ẹsu isọ ọrọ ibajẹ si ohun mimọ ati 
aimọ kan wọn. Wo ‘Iṣe Awọn Aposteli 13:50, 17:18 ati 21:28’.) Luku 2:11:  

“Nitori a bi Olugbala fun nyin loni ni ilu Dafidi, ti iṣe Kristi Oluwa.” 
Johannu 1:1: “Li atetekọṣe li Ọrọ wa, Ọrọ si wa pẹlu Ọlọrun, Ọlọrun si li 
Ọrọ na.” 

NJẸ WỌN KAN JESU MỌ AGBELEBU? 
 
M. Kuran Mimọ nsọ ninu Surah 4:157 wipe wọn ko kan Jesu mọ agbelebu: 
“Ati ọrọ nwọn (Yehudi) ti nwọn nsọ pe dajudaju awa ti pa Al-Masihu, Isa 
ọmọ Mariyama Ojiṣẹ Ọlọhun, bẹ si ni nwọn (Yehudi) ko pa a, bẹ si ni wọn 
kori kan mọ agbelebu (alore)…” Njẹ iwọ ṣi nigbagbọ wipe o ku si ori 
agbelebu? 
K. Bẹẹni, o ku ati lehin naa o wa jinde. 
M. Gbogbo wa ni afẹnuko wipe ko si ẹnikan ti o ri akoko ti o jinde. Wọn ri 
isa-oku nibi ti wọn ti gbe Jesu silẹ, ni ofifo lẹhin na wọn pinnu wipe o jinde 
nitoripe awọn ọmọ ẹhin ati awọn ẹlẹrin miran ri i ni laaye lẹhin ti wọn ni 
wọn kan mọ agbelebu. Ṣe ko ṣe ṣe ni, gẹgẹ bi Kuran ti ntẹnu mọ, wipe ko ku 
si ori igi agbelebu? 
K. Nibo ni ẹri wa nigbana? 
M. Ẹ jẹ ki a wo awọn ọrọ inu Bibeli ti o gbe ẹri yi lẹsẹ. Njẹ iwọ bu oṣuwọn 
ti o julọ fun ohun ti Jesu sọ abi agbọsọ awọn ọmọ lẹhin, aposteli ati awọn 
ẹlẹrin miran? 
K. Tẹlẹ ajulọ fun Jesu tikararẹ. 
M. Eleyi ni ibamu pẹlu ohun ti Jesu sọ (Matteu 10:24): “Ọmọ ẹhin ki iju 
olukọ rẹ lọ, bẹẹni ọmọ-ọdọ ẹni ki iju oluwa rẹ lọ.” 
K. Ṣugbọn Jesu funrarẹ sọ wipe oun yio ji kuro ninu oku (Luku 24:46): “O 
si wi fun wọn pe, Bẹẹli a ti kọwe rẹ, pe, pe ki Kristi ki o jiya, ati ki o si jinde 
ni ijọ kẹta kuro ninu oku.” 
M. Nigba pupọ ni wọn ma nbukun ijiya ninu Bibeli ti wọn yio w ape ni 
“iku” gẹgẹ bi Paulu ṣe sọ (1 Awọn Ara Korinti 15:31): “Mo sọ nipa iṣogo ti 
mo ni lori nyin ninu Kristi Jesu Oluwa wa pe, emi nku lojojumọ.” (i.e emi 
njiya lojojumọ). Nihin ni diẹ awọn ẹri: 
1. Ni ori agbelebu o bẹ Ọlọhun fun iranlọwọ (Matteu 27:46): “Ọlọrun mi, 
    Ọlọrun mi, eeṣe ti iwọ fi kọmi silẹ?” Ati ninu (Luku 22:42): “Wipe, Baba, 
    bi iwọ ba fẹ, gba ago yi lọwọ mi: ṣugbọn ifẹ ti emi kọ, bikoṣe tirẹ ni ki a 
    ṣe.” (Ago yi ni ago iku.) 
2. Adua ti Jesu pe ki oun ma ku si ori agbelebu jẹ eyiti Ọlọhun gba, ni ibamu 
    si Luku, Awọn Heberu ati Jakọbu. Njẹ bawo oun tun ṣe gbọdọ ku si ori 
    agbelebu? (Luku 22:43): “Angẹli kan si yọ si i lati ọrun wa, o ngba a ni  
    iyanju.” O ntumọ si wipe angẹli kan fi da a loju wipe Ọlọhun ko ni fi silẹ 

    laini ranlọwọ. (Awọn Heberu 5:7): “Ẹni nigba ọjọ rẹ ninu ara, ti o fi ẹkun 
    rara ati omije gbadura, ti o si bẹbẹ lọdọ ẹniti o le gba a silẹ lọwọ iku, a si 
    gbohun rẹ nitori ẹmi ọwọ rẹ.” 
        Adua ti Jesu jẹ gbigba, eyiti o ntumọ si pe Ọlọhun gba laiyinhun pada. 
    (Jakọbu 5:16): “…Iṣẹ ti adura olododo nṣe li agbara pupọ.” Jesu funrarẹ 
    ni (Mattew 7:7-10): “Bere, a o si fifun nyin; wa kiri, ẹnyin o si ri; kankun, 
    a o si ṣi i silẹ fun nyin. Nitori ẹnikẹni ti o bere nri gba; ẹniti o ba si wa kiri 
    nri: ẹniti o ba si nkankun, li a o ṣi i silẹ fun. Tabi ọkunrin wo ni ti mbẹ 
    ninu nyin, bi ọmọ rẹ bere akara, ti o jẹ fi okuta fun u? Tabi bi o bere ẹja, ti 
    o jẹ fun u li ejo?” Bi o ba jẹ pe gbogbo adua Jesu ni Ọlọhun gba, ti o fi mọ 
    ki o ma ku si ori agbelebu, bawo wa ni o tun ṣe le ku si ori agbelebu? 
3. Awọn ọmọ-ogun ara Romu ko kan awọn ẹsẹ rẹ (Johannun 19:32-33):  
    “Nitorina awọn ọmọ-ogun wa, nwọn si ṣẹ egungun itan ti ekini, ati ti ekeji 
     ti a kan mọ agbelebu pẹlu rẹ. Ṣugbọn nigbati nwọn de ọdọ Jesu, ti nwọn 
     si rip e, o ti kun a, nwọn ko si ṣẹ egungun itan rẹ.” Ṣe iwọ le gbarale 
     awọn ọmọ-ogun wọnyi nitori isọrọ iku, abi wọn fẹ gba Jesu la bi wọn ti 
     ri i lalaiṣẹ? 
4. Bi Jesu ba ku si ori agbelebu, ẹjẹ rẹ yio dipọ ko si ni si ẹjẹ ti yio ṣan jade 
     ni ara rẹ nigbati wọn gun ẹgbẹ rẹ. Ṣugbọn Ihinrere nsọ wipe ẹjẹ ati omi 
     njade; (Johannu 19:34): “Ṣugbọn ọkan ninu awọn ọmọ-ogun na fi ọkọ 
     gun u li ẹgbẹ, lokukanna ẹjẹ ati omi si tu jade.” 
5. Nigbati awọn Farisi beere lọwọ Jesu fun ami ododo iṣẹ pataki rẹ, oun 
    dahun pe (Matteu 12:40): “Nitori bi Jona ti gbe ọsan mẹta ati oru mẹta 
    ninu ẹja; bẹẹli Ọmọ-enia yio gbe ọsan mẹta on oru mẹta ni inu ilẹ.” Wayi 
    wọn gbagbo, eleyi ti ko ki nṣe ọsan mẹta ati oru mẹta pẹlu ṣugbọn ọjọ kan 
    (ọjọ Abamẹta, ọsan nikan) ati oru meji (oru ọjọ Ẹti ati oru ọjọ Abamẹta). 
    Njẹ Jona wa laaye ninu ẹja? 
K. Bẹẹni. 
M. Njẹ Jona ṣi wa laaye nigbati wọn pọ ọ jade lati inu ẹja? 
K. Bẹẹni. 
M. Nigbana Jesu ṣi wa laaye gẹgẹ bi oun ti sọtẹlẹ. 
6. Jesu tikalara rẹ sọ wipe oun ko ku si ori agbelebu. Ni owurọ kutukutu ọjọ 
    ọsẹ Maria Magdalene lọ si iboji, eleyi ti o wa ni ofifo. O si ri ẹnikan ti o 
    dabi ọlọgba. O si pada mọ wipe Jesu ni lẹhin ti wọn jọ sọrọ o si fẹ fọwọ 
    kan an. Jesu si wipe (Johannu 20:17): “Maṣe fi ọwọ kan mi; nitoriti Emi 

    ko ti igoke lọ sọdọ Baba mi…” “Maṣe fi ọwọ kan mi,” boya nitori pe 
    ọgbẹ tutu yio dun un. “nitoriti Emi ko ti igoke lọ sọdọ Baba mi,” o ntumọ 
    si wipe sibẹsibẹ o wa laaye, ko si ti i ku, nitori bi ẹnikan ba ku, nigbana o 
    npada lọ si ọdọ Aṣẹda ni. Eleyi ni ẹri ti lagbara ti Jesu jẹwọ funra rẹ. 
7. Lẹhin kikan mọ agbelebu ti wọn sọ awọn ọmọ-ẹhin ro wipe ko ki nṣe Jesu 
    kanna niti ara ṣugbọn niti ẹmi, nitori ẹmi ni awọn ara ti o jinde. 
K. Duro na. Bawo ni o ṣe le da iwọ loju wipe ẹmi ni awọn ara ti o jinde? 
M. Eleyi ni ohun ti Jesu funra rẹ sọ ninu Bibeli: wipe wọn ba awọn angẹli 
dọgba. 
K. Nibo ninu Bibeli? 
M. Ni (Luku 20:34-36): “Jesu si dahun o wi fun wọn pe, Awọn ọmọ aiye yi 
a ma gbeyawo, nwọn a si ma fa iyawo fun-ni. Ṣugbọn awọn ti a ka yẹ lati 
jogun aiye na, ati ajinde kuro ninu oku, nwọn ki igbeyawo, nwọn ki ifa 
iyawo fun-ni: Nitori nwọn ko le ku mọ; nitoriti nwọn ba angẹli dọgba; awọn 
ọmọ Ọlọrun si ni nwọn, nitori nwọn di awọn ọmọ ajinde.” 
    Nigbanaa Jesu mu dawọn loju pẹlu jijẹ ki wọn fi ọwọ kan awọn ọwọ ati 
ẹsẹ rẹ, wipe ẹnikanna ni oun. Sibẹsibẹ nigbati wọn ko tun gbagbọ, o beere 
fun ohun jijẹ lati fi han wọn wipe oun ṣi njẹun gẹgẹ bi eyikeyi ohun ẹlẹmi. 
Ka (Luku 24:36-41): “Bi nwọn (awọn ọmọ-ẹhin) si ti nsọ nkan wọnyi, Jesu 
tikararẹ duro li arin wọn, o si wi fun wọn pe, Alafia fun nyin. Ṣugbọn aiya fo 
wọn, nwọn si diju, nwọn ṣebi awọn ri iwin. O si wi fun wọn pe, Eeṣe ti ara 
nyin ko lelẹ? eetiṣe ti irokuro fi nsọ ninu ọkan nyin? Ẹ wo ọwọ mi ati ẹsẹ 
mi,pe emi tikarami ni: ẹ di mi mu ki ẹ wo o; nitoriti iwin ko ni ẹran on 
egungun lara, bi ẹnyin ti ri ti mo ni. Nigbati o si wi bẹẹ tan, o fi ọwọ on ẹsẹ 
rẹ han wọn. Nigbati nwọn ko si ti igbagbọ fun ayọ, ati ti ẹnu si nya wọn, o 
wi fun wọn pe, Ẹnyin ni ohunkohun jijẹ nihinyi? Nwọn si fun u li ẹja bibu, 
ati afara oyin diẹ. O si gba a, o si jẹ ẹ loju wọn.” 
8. Bi iwọ ba ṣi gbagbọ wipe o ku si ori agbelebu, nigbanaa Wolii eke ni ti 
    Ọlọhun ṣẹbi le nibamu si awọn ọrọ wọnyi: (Deuteronomi 13:5): “Ati 
    wolii na, tabi alala na, ni ki ẹnyin pa…” (Deuteronomi 21:22-23): “Bi 
    ọkunrin kan ba da ẹṣẹ kan ti o yẹ si iku, ti a si pa a, ti iwọ si so o lori igi; 
    Ki oku rẹ ki o maṣe gbe ori igi ni gbogbo oru, ṣugbọn bi o ti wu ki o ṣe ki 
    iwọ ki o sin i li ọjọ na; nitoripe ẹni egun Ọlọrun li ẹniti a so; ki iwọ ki o 
    ma ba ba ilẹ rẹ jẹ, ti Oluwa Ọlọrun rẹ fi fun ọ ni ini,” 
        Lati nigbagbọ ninu iku rẹ lori agbelebu ni lati pe ijẹ wolii rẹ nirọ. Awọn 
    Yehudi ntẹnumọ pe awọn ti pa Jesu si ori agbelebu fun idi eyi wọn gbọdọ 

    gba gigegun le Jesu, pẹlu. Igbagbọ awọn ọmọlẹhin Kristi yi nlodi si ẹkọ 
    Bibeli ninu (Hosea 6:6): “Nitori aanu ni mo fẹ, ki iṣe ẹbọ, ati imọ Ọlọrun 
    ju ọrẹ-ẹbọ sisun lọ.” Bẹẹni o nlodi si ẹkọ ti Jesu (Matteu 9:13): “Ṣugbọn ẹ 
    lọ ẹ si kọ bi aa ti mọ eyi si, Anu ni emi nfẹ, ki iṣe ẹbọ…” Lẹẹkeji Jesu tun 
    sọ ni (Matteu 12:7): “Ṣugbọn ẹnyin iba mọ ohun ti eyi jẹ: Anu li  emi nfẹ 
    ki iṣe ẹbọ; ẹnyin ki ba ti da awọn alailẹṣẹ lẹbi.” 
K. Njẹ kini idi ti awọn enia fi gbagbọ ninu ajinde? 
M. Paulu ni o kọwọn lẹkọ ajinde (Iṣe Awọn Aposteli 17:18): “…Awọn kan 
(Yehudi) sin wipe, Kili alahesọ yi yio ri wi? awọn miran si wipe, O (Paulu) 
dabi oniwasu ajeji oriṣa:  nitoriti o nwasu Jesu, on ajinde fun wọn.” Paulu ti 
ko ri Jesu ri naa gba wipe ajinde ni ihinrere oun (11 Timoteu 2:8): “Ranti 
Jesu Kristi, ti o jinde kuro ninu oku, lati lati inu iru-ọmọ Dafidi, gẹgẹ bi 
ihinrere mi.” Oun naa ni akọkọ ẹniti o kede Jesu gẹgẹ bi Ọmọ Ọlọhun pẹlu 
(Iṣe Awọn Aposteli 9:20): “Lojukanna o (Paulu) si nwasu Kristi ninu awọn 
sinagogu pe, Ọmọ Ọlọrun li on iṣe” Nitorinaa Isin Kristianiti ko ki nṣe ẹkọ 
Jesu bikoṣe ti Paulu. 
K. Ṣugbon (Marku 16:19) nsọ wipe wọn gbe Jesu gun oke ọrun lọ o si joko 
ni ọwọ ọtun Ọlọhun: “Bẹẹni nigbati Oluwa si ti ba wọn sọrọ tan, a si gba a 
lọ soke ọrun, o si joko li ọwọ ọtun Ọlọrun.” 
M. Gẹgẹ bi emi ti sọ fun iwọ nigbati a nsọrọ nipa Bibeli Mimọ wipe Marku 
16, ẹsẹ 9-20, ni wọn ti yọ kuro ninu awọn Bibeli kan. Wo ifiyesi inu Revised 
Standard Versin, New American Standard Bible ati New World Translation 
of the Holy Bible ti Church awọn Ajẹri Jehovah. Bi iwọ ba ṣi gbagbọ wipe 
Jesu jẹ bakan nitoriti wọn gbe gun oke ọrun lọ, eeṣe ti iwọ ko fi gba awọn 
Anabi miran ti wọn gbe awọn naa pẹlu gun oke ọrun lọ gẹgẹ bi ti Ọlọhun? 
K. Awọn wo ni? 
M. Elijah (11 Awọn Ọba 2:11-12): “…Elija si ba aaja goke re ọrun. Eliṣa si 
ri i, o si kigbe… On ko si ri i mọ…” Ọlọhun gbe Enoku pẹlu goke ọrun lọ 
(Genesisi 5:24): “Enoku si ba Ọlọrun rin: on ko si si; nitori ti Ọlọrun mu u 
lọ.” Wọn tun eleyi sọ ni (Awọn Heberu 11:5): “Nipa igbagbọ li a ṣi Enoku 
nipo pada ki o maṣe ri iku; a ko si ri i, nitoriti Ọlọrun ṣi i nipo pada: nitori 
ṣaju iṣipopada rẹ, a jẹri yi si i pe o wu Ọlọrun.” 

ẸKỌ NIPA IKU FUN ẸṢẸ AMỌMỌDA ATI 
ABINIBI 

 
K. Bayi irapada ẹṣẹ lati ara kikan mọ agbelebu ko ki nṣe ilana ti Jesu? 
M. Eleyi ni adiọkan iku fun ẹṣẹ ti Ile Ijọsin (Church) tẹwọgba ni awọn 
ọgọrun mẹta si mẹrin ọdun lẹhin ti Jesu ti fi aiye silẹ. O ntako Bibeli on 
tikalaarẹ ni gẹgẹ bi awọn ọrọ ti o mbọ wọnyi ti fihan: (Deut. 24:16): “A ko 
gbọdọ pa awọn baba nitori ẹṣẹ awọn ọmọ, bẹẹni a ko gbọdọ pa awọn ọmọ 
nitori awọn baba: olukuluku enia li a o pa nitori ẹṣẹ rẹ.” (Jeremiah 31:30): 
“Ṣugbọn olukuluku ni yio ku nitori aiṣedeede rẹ.” (Esekiẹli 18:20): “Ọkan ti 
o ba ṣẹ, on o ku. Ọmọ ki yio ru aiṣedeede baba, bẹẹni baba ki yio ru 
aiṣedeede ọmọ: ododo olododo yio wa lori rẹ, iwa buburu enia buburu yio si 
wa lori rẹ.” Nitorina Adam ati Efa ni wọn ni lati dahun fun aṣiṣe ara wọn, 
eleyi ti Allah pẹlu ti ṣe amojukuro rẹ fun wọn gẹgẹ bi agbọye Islam. 
K. Ṣugbọn inu Majẹmu Lailai ni awọn eleyi wa. 
M. Ka ohun ti Jesu tikalaarẹ sọ ni (Matteu 7:1 ati 2). 
K. “Ẹ maṣe dani li ẹjọ, ki a ma ba da nyin li ẹjọ. Nitori iru idajọ ti ẹnyin ba 
ṣe, on ni a o si ṣe fun nyin, iru oṣuwọn ti ẹnyin ba fi wọn, on li a o wọn fun 
nyin.” 
M. Ka (1 Awọn Ara Korinti 3:8).  
K. “Njẹ ẹniti ngbin, ati ẹniti mbomirin, ọkan ninwọn jasi: olukuluku yio si 
gba ere tirẹ-gẹgẹ bi iṣẹ tirẹ.” Ṣugbọn awa gbagbọ ninu Ẹṣẹ Abinibi! 
M. Ṣe iwọ ṣi nfẹ ki emi fi rinlẹ wipe wọn bi awọn ọmọ laini ẹṣẹ lọrun rara? 
Ka (Matteu 19:14). 
K. “Ṣugbọn Jesu ni, Jọwọ awọn ọmọde kekere, ẹ ma ṣe dawọn lẹkun ati wa 
sọdọ mi; nitoriti iru wọn ni ijọba ọrun.” 
M. Nitorina olukuluku enia ni o waiye laini ẹṣẹ lọrun rara atipe gbogbo 
awọn ọmọde ni wọn ni ijọba ọrun. Njẹ iwọ mọ wipe Paulu ni o pa ofin Mose 
rẹ? Ka (Iṣe ti awọn Aposteli 13:39). 
K. “Ati nipa rẹ li a nda olukuluku ẹniti o gbagbọ lare kuro ninu ohun 
gbogbo, ti a ko le da nyin lare ninu ofin Mose.” 
M. Jẹ ki emi beere ibeere kan. Kini idi ti iwọ fi gbagbọ ninu ajinde bi Paulu 
tikalararẹ, ẹniti ko foju ri Jesu ri laiye, jẹwọ wipe eleyi ni ihinrere oun? 
K. Nibo niwọn kọ ọ si? 
M. Ka (11 Timoteu 2:8). 

K. “Ranti Jesu Kristi, ti o jinde kuro ninu oku, lati inu iru-ọmọ Dafidi, gẹgẹ 
bi ihinrere mi.” Ṣugbọn kini idi ti a fi gbọdọ wipe wọn kan an mọ agbelebu 
ati ti o si ji dide ninu oku? 
M. Bẹẹni a mbini, emi paapaa ko mọ. Isin Islam mọle ori ipilẹ ọgbọn ero ori 
o si jẹ ilana ti o da ṣaka ti gbogbo awọn Anabi Allah ti ko si dibajẹ pẹlu iwa 
awọn keferi ati igba ohun asan gbọ. 
K. Eleyi ni ohun ti emi nwa gan. 
M. Nitori kini iwọ ko fi gbimọran lati wi Shahadah (Ijẹẹri), ede English ni 
akọkọ, lẹhinna ni ede Arabic. Jẹ ki emi ran iwọ lọwọ lati wi i. 
K. Emi njẹri wipe kosi ọba kan ayafi Allah, Ẹniti koni orogun, ati wipe 
Muhammad ẹru ati ojiṣẹ rẹ ni, Ash-hadu an-la llaha illallahu wahdahu la 
shareeka lahu wa ash-hadu anna Muhammadan ‘abduhu wa rasuluhu. Njẹ 
wọn sọ asọtẹlẹ Anabi Muhammad (PBUH) ninu Bibeli? 
M. Bẹẹni, ṣugbọn ko pọn dandan fun Musulumi lati mọ eyi lati inu Bibeli. 
Gẹgẹ bi o ṣe jẹ pe iwọ kọ Bibeli yio wu mi lati jiroro ṣoki nipa rẹ pẹlu rẹ ni 
ọjọ igba miran. 
N.B.: Ifọrọwọrọ iyoku yio waiye larin awọn Musulumi meji: M ati m. 

MUHAMMAD NINU BIBELI 
 

Awọn mejeeji Ismail ati Ishak ni Ọlọhun bukun 
M. Nitori kini Ismail ati iya rẹ Hagar fi fi silẹ? 
m. Lẹhin igbati Ishak janu ọmu, iya rẹ Sarah ri Ismail ti o fi i rẹrin, ko si fẹ 
Ismail role pẹlu ọmọ rẹ Ishak (Genesisi 21:8-10): “Ọmọ na si dagba, a si ja a 
li ẹnu ọmu: Abrahamu si se ase nla li ọjọ na ti a ja Isaaki li ẹnu ọmu. Sara si 
ri ọmọ Hagari, ara Egipti, ti o bi fun Abrahamu, o nfi i rẹrin. Nitorina li o ṣe 
wi fun Abrahamu pe, Le ẹrubirin yi jade ti on ti ọmọ rẹ: nitoriti ọmọ ẹrubirin 
yi ki yio ṣe arole pẹlu Isaaki, ọmọ mi.” 
M. Ishak wa ni bi ọmọ ọdun meji nigbati o janu ọmu. Ismail nigbana si jẹ 
ẹni ọdun mẹrindilogun nitoripe Abraham jẹ ẹni ọdun mẹrindilaadọrun 
nigbati Hajara bi Ismail o si jẹ ẹni ọgọrun ọdun nigbati wọn bi Ishak, gẹgẹ bi 
(Genesisi 16:16): “Abramu si jẹ ẹni ẹrindilaadọrun ọdun, nigbati Hagari bi 
Iṣmaeli fun Abramu,” ati (Genesisi 21:5): “Abrahamu si jẹ ẹni ọgọrun ọdun, 
nigbati a bi Isaaki ọmọ rẹ fun u.” Genesisi 21:8-10 nigbanaa wa ni eyiti o 
forigbari pẹlu Genesisi 21:14-21 nibiti wọn ti yaworan Ismail gẹgẹ bi ọmọ-
ọwọ ti wọn gbele ejika iya rẹ, ti wọn pe ni ọdọmọkunrin ati ọmọde, nigbati 
awọn mejeeji fi Sarah silẹ: “Abrahamu si dide ni kutukutu owurọ, o mu 
akara ati igo omi kan, o fi fun Hagari, o gbe e le e li ejika, ati ọmọ na,...Dide, 
gbe ọmọdekunrin na, ki o si di i mu…” Aworan ọmọ-ọwọ ni eleyi ko si ki 
nṣe ti ọdọmọkunrin. Nitorinaa Ismail ati iya rẹ Hajara ti fi Sarah silẹ tipẹtipẹ 
ṣaaju ki wọn to bi Ishak. Gẹgẹ bi agbọye ti Islam, Abraham mu Ismaeli ati 
Hajara o si lọ tẹ ilu titun do ni Mekka, ti wọn npe ni Parani ninu Bibeli 
(Genesisi 21:21), nitori aṣẹ mimọ ti wọn pa Abraham gẹgẹ bi ara ero 
Ọlọhun. Hajara ni igba meje larin awọn oke meji, Safa ati Marwa, ti o nwa 
omi; eleyi ni o wa di ti ilana isin Islam fun irin ajo mimọ ọlọdọọdun ni 
Mekka lọdọ awọn aadọta ọkẹ aimọye Musulumi lati gbogbo aiye. Kanga 
omi ti wọn darukọ ninu Genesisi 21:19 ṣi wa di oni, ohun ni wọn npe ni 
Zamzam bayi. Awọn mejeeji Abraham ati Ismail; niwọn wa pada kọ okuta 
mimọ Ka’bah ni Mekkah nigbẹhin. Ami ibi ti Abraham lo lati ṣe ibẹlọhun ni 
ẹgbẹ Ka’bah si wa nibẹ, ohun ni wọn npe ni Makam Ibrahim loni, i.e. 
ibuduro Ibrahim. Ni awọn asiko Hajj, awọn Olubẹle Ọlọhun wo ati awọn 
Musulumi kaakiri gbogbo aiye ma nṣeranti ọrẹ Abraham ati Ismail nipa ipa 
ẹran ọsin. 

m. Ṣugbọn Bibeli ndarukọ Ishak wipe oun ni ki wọn fi rubọ. 
M. Nhun, agbọye Islam ni wipe adeun ti o wa larin Ọlọhun, Abraham ati 
ọmọkunrin rẹ kanṣo Ismail jẹ mimuṣẹ ti wọn si ti fi edidi di nigbati wọn fẹ fi 
Ismail rubọ. Ati ni ọjọ kanna ni Abraham, Ismail ati gbogbo awọn ọkunrin 
ile rẹ kọ ila nigbati wọn ko yi ti bi Ishak pẹlupẹlu (Genesisi 17:24-27): 
“Abrahamu si jẹ ẹni ọkandilọgọrun ọdun, nigbati a kọ ọ ni ila ara rẹ. Ati 
Iṣmaeli ọmọ rẹ ọkunrin jẹ ẹni ọdun mẹtala nigbati a kọ ọ ni ila ara rẹ. Li ọjọ 
na gan li a kọ Abrahamu ni ila, ati Iṣmaeli ọmọ rẹ ọkunrin. Ati gbogbo awọn 
ọkunrin ile rẹ, ti a bi ninu ile rẹ, ati ti a si fi owo ra lọwọ alejo, ni a kọ ni ila 
pẹlu rẹ.” 
    Ọdun kan lẹhin rẹ wọn bi Ishak wọn si kọ ọ ni ila nigbati o di ẹni ọjọ mẹjọ 
(Genesisi 21:4-5): “Abrahamu si kọ Isaaki ọmọ rẹ ni ila, nigbati o di ọmọ ijọ 
mẹjọ, gẹgẹ bi Ọlọrun ti fi aṣẹ fun u. Abrahamu si jẹ ẹni ọgọrun ọdun, nigbati 
a bi Isaaki ọmọ rẹ fun u.” 
    Bayi nigbati wọn da majẹmu ti wọn si fi edidi di (ikọla ati irubọ) 
Abraham wa ni ẹni ọkandilọgọrun ọdun ati Ismail si wa ni ẹni ọdun mẹtala. 
Wọn bi Ishak ni ọdun kan lẹhin rẹ nigbati Abraham jẹ ẹni ọgọrun ọdun. 
    Awọn arọmọdọmọ Ismail, Anabi Muhammad (PBUH), pẹlu gbogbo awọn 
Musulumi, ṣi ku lori ododo adeun ila kikọ yi titi di oni. Ninu awọn irun wọn 
ti o kereju ẹmarun ni ojumọ awọn Musulumi ma nfi iyin ti Abraham ati ti 
awọn arọmọdọmọ rẹ pẹlu iyin ti Muhammad (PBUH) ati ti awọn 
arọmọdọmọ rẹ. 
m. Ṣugbọn ninu Genesisi 22 wọn darukọ wipe Ishak ni ki wọn o fi rubọ! 
M. Emi mọ on, ṣugbọn iwọ yio iforigbari nibẹ. Wọn darukọ nibẹ “Issaki, 
ọmọ rẹ na kanṣo.” Ṣe ko yẹ ki wọn kọ ọ ni “Iṣmaeli, ọmọ rẹ na kanṣo” 
nigbati Ismail ti wa ni ẹni ọdun mẹtala ti wọn ko si ti bi Ishak pẹlu? Nigbati 
ti wọn bi Ishak Abraham ti ni awọn ọmọkunrin meji niyẹn. Nititori asọkọjala 
wọn yi orukọ Ismail ti o wa ninu gbogbo Genesisi 22 patapata pada si Ishak, 
ṣugbọn Ọlọhun pa gbolohun “kanṣo” mọ lati fihan wa ohun ti o gbọdọ jẹ. 
    Awọn gbolohun “Ni bibisi emi o mu iru-ọmọ rẹ bisi” ti o wa ninu 
Genesisi 22:17 wọn ti lo o ni tẹlẹ fun Ismail ninu Genesisi 16:10. Njẹ ko 
bamu lati lo gbogbo Genesisi 22 fun Ismail nigbanaa? “Emi o si sọ ọ di 
orilẹ-ede nla” wọn tun-sọ nigba meji fun Ismail ninu Genesisi 17:20 ati 
Genesisi 21:18, wọn ko si lo o fun Ishak rara. 
m. Awọn Yehudi ati awọn Ọmọ-lẹhin Kristi ṣi ntẹnumọ wipe Ishak gaju 
Ismail lọ. 

M. Eleyi ni ohun ti wọn nsọ ṣugbọn ko ki nṣe ohun ti Bibeli la kalẹ lẹsẹsẹ 
(Genesisi 15:4): “Si wo o, ọrọ Oluwa tọ ọ (Abraham) wa, wipe, Eleyi 
(Elieseri ti Damasku) ki yio ṣe arole rẹ; bikoṣe ẹniti yio yi inu ara rẹ jade, on 
ni yio si ṣe arole rẹ” Nitorinaa arole ni Ismail pẹlu. 
    (Genesisi 16:10): “Angẹli Oluwa na si wi fun u (Hagari) pe, Ni bibi emi o 
mu iru-ọmọ rẹ bi si i, a ki yio si le ka wọn fun ọpọlọpọ.” 
    (Genesisi 17:20): “Emi si ti gbọ adura rẹ fun Iṣmaeli: kiyesi i, emi o si 
busi i fun u, emi o si mu u bisi i, emi o si sọ ọ di pupọ gidigidi;… emi o si sọ 
ọ di orilẹ-ede nla.” 
    (Genesisi 21:13): “Ati ọmọ ẹrubirin na pẹlu lie mi o sọ di orilẹ-ede, nitori 
iru-ọmọ rẹ ni iṣe.” 
    (Genesisi 21:18): “Dide, gbe ọmọdekunrin na, ki o si di i mu; nitoriti emi 
o sọ ọ di orilẹ-ede nla.” 
    (Deuteronomi 21:15-17): “Bi ọkunrin kan ba si li aya meji, ti o fẹ ọkan ti 
o si korira ekeji, ti nwọn si bi ọmọ fun u, ati eyi ti o fẹ ati eyiti o korira; bi 
akọbi ọmọ na ba ṣe ti ẹniti o korira; Yio si ṣe, li ọjọ ti o ba fi awọn ọmọ rẹ 
jogun ohun ti o ni, ki o maṣe fi ọmọ obirin ti o fẹ ṣe akọbi ni ipo ọmọ obirin 
ti o korira, ti iṣe akọbi: Ṣugbọn ki o jẹwọ ọmọ obirin ti o korira li akọbi, ni 
fifi ipin meji fun u ninu ohun gbogbo ti o ni: nitoripe on ni ipilẹṣẹ agbara rẹ; 
itọsi akọbi ni tirẹ.” Islam ko kọ ibukun Ọlọhun lori Ishak ati awọn ọmọ rẹ, 
ṣugbọn ọmọ ileri ni Ismail nṣe lati ara ẹniti Muhammad (PBUH) ti pada jade 
nigbẹhin gẹgẹ bi igbẹhin awọn Anabi. 
m. Ṣugbọn awọn Yehudi ati awọn Kristiani npariwo wipe ọmọ kan ti a ko bi 
ni ọna igbeyawo ni Ismail jẹ. 
M. Eleyi ni ohun ti wọn nsọ ṣugbọn ko ki nṣe ohun ti Bibeli ṣe alaye rẹ. 
Bawo ni Wolii nla bi Abraham ṣe ni iyawo kan ti o lodi sofin ti o sit un bimọ 
laiṣe igbeyawo! 
    (Genesisi 16:3): “Sarai, aya Abramu, si mu Hagari ọmọbirin ọdọ rẹ ara 
Egipti na, lẹhin igbati Abramu gbe ile Kenaani li ọdun mẹwa, o si fi i fun 
Abramu ọkọ rẹ lati ma ṣe aya rẹ.” Bi igbeyawo ba ba ofin mu, bawo wa ni 
ọmọ wọn ṣe le jẹ eyiti o lodi sofin nigbanaa! Njẹ igbeyawo larin awọn ajeji 
meji, ara Chald ati ara Egipti, ko ba ofin mu ju igbeyawo larin ọkunrin kan 
pẹlu ọmọbirin baba rẹ? Ibaiṣe irọ ti Abraham tabi ko ki nṣe irọ, o wa ninu 
(Genesisi 20:12): “Ati pẹlupẹlu nitootọ arabirin mi iṣe, ọmọbirin baba mi ni, 
ṣugbon ki iṣe ọmọbirin iya mi; o si di aya mi.” 

    Orukọ ti nṣe Ismail Allah funra Rẹ ni o yan pẹlu (Genesisi 16 :11): 
“Angẹli Oluwa na si wi fun u pe, kiyesi i, iwọ loyun, iwọ o si bi ọmọkunrin, 
iwọ o si sọ orukọ rẹ ni Iṣmaeli; nitoriti Oluwa ti gbọ ohun aro rẹ.” Ismail 
ntumọ si Ọlọhun ngbọ. Ati pe nibo ninu Bibeli ni wọn kọ si wipe ọmọ kan ti 
a ko bi ni ọna igbeyawo ni Ismail jẹ? 
m. Ko si nibikan ninu Bibeli. 
M. Tipẹ ṣiwaju ki wọn to bi Ismail ati Ishak, Allah da majẹmu pẹlu 
Abraham (Genesisi 15:18): “Li ọjọ na gan li Oluwa ba Abramu da majẹmu 
pe, iru-ọmọ rẹ ni mo fi ilẹ yi fun, lati odo Egipti wa, titi o fi de odo nla ni, 
odo Eufrate.” Njẹ ko ki nṣe ipin Larubawa ti o tobi ju ni o wa larin odo Nile 
ati odo Eufrate, ni aaye ti gbogbo awọn ọmọ Ismail pada fi ṣe ibudo? 
m. Ṣe ohun ti o nsọ ni ni wipe ko si ilẹ kankan ti jẹ ti ileri fun Ishak ati awọn 
ọmọ rẹ? 
M. Awa Musulumi ko fi igbakan kọ wipe ibukun wa fun Ishak pẹlu. Wo 
(Genesisi 17:8): “Emi o si fi ilẹ ti iwọ ṣe alejo nibẹ fun ọ, ati fun iru-ọmọ rẹ 
(Ishak) lẹhin rẹ, gbogbo ilẹ Kenaani ni ini titi lailai; emi o si ma ṣe Ọlọhun 
wọn.” 
    Ṣe iwọ ri iyatọ wipe wọn pe Abraham ni “alejo” ni ilẹ Kenaani ṣugbọn ki 
nṣe ni ilẹ ti o wa larin Nile ati Eufrate. Gẹgẹ bi ọmọ Chald o sunmọ 
Larubawa ju ki o jẹ Yehudi lọ. 
m. Ṣugbọn wọn da majẹmu yi pẹlu Ishak ni ibamu si (Genesisi 17:21): 
“Ṣugbọn majẹmu mi li emi o ba Isaaki da, ẹniti Sara yio bi fun ọ li akoko 
iwoyi amọdun.” 
M. Ṣe eleyi yọ Ismail kuro ni? Nibo ninu Bibeli ti o ti sọ wipe Allah ko ni da 
majẹmu kan pẹlu Ismail? 
m. Ko si nibikan. 
 
 

Idiwọn ti Wolii Jeremiah 
 
    Jeremiah 28:9: “Woli ni ti o sọ asọtẹlẹ alafia, bi ọrọ ba ṣe, nigbana ni a o 
mọ woli na pe, Oluwa ran nitootọ.” 
    Gbolohun Islam pẹlu nṣe afihan Alaafia, Ifaiya balẹ. Alaafia larin Adẹda 
ati awọn ẹda Rẹ. Asọtẹlẹ Jeremiah yi ko ṣe lo fun Jesu, gẹgẹ bi oun funra rẹ 
ti sọ wipe oun kọ wa fun alaafia (Luku 12:51-53): “Ẹnyin ṣebi alafia li  emi  

wa fi si aiye? Mo wi fun nyin, Bẹẹkọ; ki a sa kuku pe iyapa: Nitori lati 
isisiyi lọ, enia marun yio wa ni ile kanna ti a ya ni ipa, mẹta si meji, ati meji 
si mẹta. A o ya baba ni ipa si ọmọ rẹ ọkunrin, ati ọmọkunrin si baba; iya si  
ọmọbirin rẹ, ati ọmọbirin si iya rẹ; iyakọ si iyawo rẹ, ati iyawo si iyakọ rẹ.” 
Ṣe ayẹwo Matteu 10:34-36 pẹlu. 
 
 

Titi Ṣiloh yio fi De 
 
    Eleyi ni ihin Jakobu si awọn ọmọ rẹ ṣiwaju ki o to ku. (Genesisi 49:1): 
“Jakobu si pe awọn ọmọ rẹ, o si wipe, Ẹ ko ara nyin jọ, ki emi ki o le wi 
ohun ti yio ba nyin lẹhin-ọla fun nyin.” 
    (Genesisi 49:10): “Ọpa-alade ki yio ti ọwọ Judah kuro, bẹẹni olofin ki yio 
kuro laarin ẹsẹ rẹ, titi titi Ṣiloh yio fi de; on li awọn enia yio gbọ tirẹ.” 
    Bẹẹ ni Ṣiloh tun nṣe orukọ ilu ṣugbọn ojulowo itumọ rẹ ni alaafia, ifaiya 
balẹ, isimi, i.e., Islam. Ko le tọka si ilu ni nihin lai. Bi o ba tọka si enia kan, 
o le jẹ abẹtẹlẹ Shaluah [Elohim], i.e. Ojiṣẹ [Allah]. 
    Nitorinaa ijẹ Anabi lati ara idile Ishak yio duro ni gbara ti Ṣiloh ba ti nde. 
Eleyi nṣe dede pẹlu Surah 2:133: “Njẹ ẹnyin ha wa nibẹ nigbati iku de ba 
Yakuba ti o sọ fun awọn ọmọ rẹ pe: Kini ẹnyin yio ma sin lẹhin mi? Nwọn 
dahun pe: Awa yio ma sin Ọlọhun rẹ (Allah) ati Ọlọhun awọn baba rẹ 
Ibrahima, Ismaila ati Ishaka, Ọlọhun kanṣoṣo, awa yio jẹ Musulumi (ẹniti o 
ju ara rẹ silẹ) fun U.” 
    Iṣipo pada ijẹ Anabi lọsi ọdọ orilẹ-ede miran jẹ ohun ti Jeremiah 31:36 ti 
kilọ rẹ: “Bi ilana wọnyi ba yẹ kuro niwaju mi, li Oluwa wi, njẹ iru-ọmọ 
Israeli pẹlu yio dẹkun lati ma jẹ orilẹ-ede niwaju mi lailai.” Jesu pẹlu yọwi 
ni Matteu 21:43: “Nitorina emi wi fun nyin pe, A o gba ijọba Ọlọrun lọwọ 
nyin, a o si fifun orilẹ-ede ti yio ma mu eso rẹ wa.” 
 
 

Bakka ni Mekka 
 
    Ka’bah Mimọ ti Abraham ati ọmọkunrin rẹ Ismail kọ wa ni Mekka. Orukọ 
yi Mekka (Makkah) jẹ eyiti wọn darukọ lẹkan ninu Kuran Mimọ ninu Surah 
48:24. Orukọ miran fun Mekka ni Bakka, o dalori iyatọ ẹya. Wọn da orukọ  

eleyi naa lẹkan, ninu Surah 3:96: “Dajudaju ile akọkọ ti a fi lelẹ (ni ibusin 
Ọlọhun) fun awọn enia on ni eyiti mbẹ ni Bakka (Mekka), ti o ni ibukun, 
imọna (otitọ) fun gbogbo enia.” O to yani lẹnu, gbolohun Bakka yi jẹ eyiti 
Wolii Dafidi (PBUH) darukọ ninu Psalm rẹ 84:6: “Awọn ti nla afonifoji 
Bakka lọ, nwọn sọ ọ di kanga; Akọrọ-ojo si fi ibukun bo o.” Kanga nihin ni 
eyiti a mọ gidigidi kanga Zamzam, ti o ṣi wa di bayi, ti o sunmọ Ka’bah. 
 
 

Ile Ogo Mi 
 
Isaiah, ori 60: 
1. “Dide, tan imọlẹ: nitori imọlẹ rẹ de, ogo Oluwa si yọ lara rẹ.” Fiwera pẹlu 
    Surah 74:1-3: “Irẹ (Muhammad) ti o da aṣọ bori mọlẹ! Dide ki o ma ṣe 
    kilọkilọ! Ki o si maa ṣe agbega fun Oluwa rẹ!” 
2. “Nitori kiyesi i, okunkun yio bo aiye mọlẹ, ati okunkun biribiri yio bo 
    awọn enia: ṣugbọn Oluwa yio yọ lara rẹ, a o si ri ogo rẹ lara rẹ.” Wi wa 
    Anabi Muhammad (PBUH) jẹ ni asiko aimoye nigbati gbogbo aiye ti 
    gbagbe Ọkanṣoṣo Ọlọhun gẹgẹ bi Abraham ati gbogbo awọn Anabi miran 
    ti o fi mọ Jesu ti kọ wọn. 
3. “Awọn keferi yio wa si imọlẹ rẹ, ati awọn ọba si titan yiyọ rẹ.” 
4. “Gbe oju rẹ soke yika, ki o si wo; gbogbo wọn ṣa ara wọn jọ pọ, nwọn wa 
    sọdọ rẹ…” Ninu igba ti o kere si ọdun mẹtalelogun gbogbo awọn 
    Larubawa parapọ. 
5. “…nitori a yi ọrọ ọkun pada si ọ, ipa awọn keferi yio wa sọdọ rẹ.” Ninu 
    igba ti o kere si ọgọrun ọdun kan Islam tan jade kuro larin ilẹ Larubawa lọ 
    si awọn orilẹ-ede miran. 
6. “Ọpọlọpọ rakunmi yio bo o mọlẹ, awọn ọmọ rakunmi Midiani on Ẹfa; 
    gbogbo wọn o wa lati Ṣeba: nwọn o mu wura ati turari wa; nwọn o fi iyin 
    Oluwa han sode.” 
7. “A o ṣa gbogbo ọwọ-ẹran Kedari jọ sọdọ rẹ, awọn agbo Nebaioti yio ṣe 
    iranṣẹ fun ọ; nwọn o goke wa si pẹpẹ mi pẹlu itẹwọgba, emi o si ṣe ile 
    ogo mi li ogo.” Awọn ẹya Kedari (Larubawa) ti wọn ti pin yẹlẹyẹlẹ 
    nigbanaa wọn wa parapọ. “Ile ogo mi” nibin ntọka si Ile Allah ni Mekka 
    bẹẹni ko si ki nṣe Ile-Ijọsin Kristi bi awọn sọrọsọrọ Kristiani ti lero rẹ. 
    Ohun ti o daju ni wipe abule Kedari (ti o fẹ ẹ jẹ gbogbo Saudi Arabia 
    loni) ni orilẹ-ede kanṣo ti eyikeyi agbara Ile-Ijọsin Kristi ko ti raye wọ. 

8. “Nitorina awọn aasẹ rẹ yio ṣi silẹ nigbagbogbo; a ki yio se wọn lọsan ati 
      loru, ki a le mu ọla awọn keferi wa sọdọ rẹ, ki a ba si mu awọn ọba wọn 
      wa.” Ohun ti o daju ni wipe aaye ijọsin (Mọsalasi) ti o wa ni ayika 
      Ka’bah Mimọ ni Makka nwa ni ṣiṣi silẹ lọsan ati lorun lati igba ti Anabi 
      Muhammad (PBUH) ti fọ mọ kuro nidi awọn oriṣa lati egbeje (1,400) 
      ọdun sẹhin. 
 
 

Kẹkẹ-Ogun Kẹtẹkẹtẹ ati Kẹkẹ-Ogun Rakunmi 
 
    Iṣipaya ti Isaiah nipa awọn meji ti wọn ngun nkan ninu Isaiah 21:7: “O si 
ri kẹkẹ-ogun pẹlu ẹlẹṣin meji-meji, kẹkẹ-ogun kẹtẹkẹtẹ, kẹkẹ-ogun 
rakunmi;…” 
    Tani agun ori kẹtẹkẹtẹ? Gbogbo awọn ọmọ-akẹkẹ Sunday School ni yio 
mọ ọ. Eyi ni Jesu (Johannu 12:14): “Nigbati Jesu si ri ọmọ kẹtẹkẹtẹ kan, o 
gun; gẹgẹ bi a ti kọwe pe.” 
    Tani, nigbanaa, ireti agun rakunmi? Anabi alagbara yi ni awọn aka Bibeli  
ti fi oju foda. Eleyi ni Anabi Muhammad (PBUH). Bi eleyi ko ba bamu, 
asọtẹlẹ ko ti di mimuṣẹ nigbanaa. Eyi ni idi ti Isaiah fi sọ siwaju si ninu ori 
kanna (21:13): “Ọrọ-imọ niti Arabia…” eleyi ti o ntumọ si ojuṣe awọn 
Larubawa Musulumi, eyiti o ntumọ si ti gbogbo awọn Musulumi ni bayi, lati 
ṣe itankalẹ ọrọ Islam. 
    Isaiah 21:14: “Awọn olugbe ilẹ Tema bu omi wa fun ẹniti ongbẹ ngbẹ, 
onjẹ wọn ni nwọn fi ṣaju ẹniti nsalọ.” Afaimọ ki o ma jẹ Tema ni Madinah 
nibi ti Anabi Muhammad (PBUH) ati awọn ẹlẹgbẹ rẹ ṣilọ. Olugbe Ilu 
Madinah kan nfi ẹnikan ninu awọn ti wọn ṣiwa si Madinah ṣe ọmọiya ti o si 
nfun lonjẹ ati aabo. 
    Isaiah 21:16: “Nitori bayi li Oluwa ti sọ fun mi, ki ọdun kan to pe, gẹgẹ bi 
ọdun alagbaṣe, gbogbo ogo Kedari yio wọ.” Ni dede inu ọdun keji Hijrah 
(Iṣi kuro ni Mekka lọsi Madinah) wọn ṣegun awọn keferi ninu ogun Badr. 
    Lakotan Isaiah 21:17: “…awọn alagbara ninu awọn ọmọ Kedari yio 
dinku: nitori Oluwa Ọlọrun Israeli ti wi i.” Kedari ni ọmọkunrin ẹlẹkeji fun 
Ismail (Genesisi 25:13) lati ara ẹniti AnabiM uhammad ti jade nigbẹhin. Ni 
ibẹrẹ awọn ọmọ Kedari ndoju ija kọ Muhammad (PBUH) ati awọn ẹlẹgbẹ  

rẹ. Amọ gẹgẹ bi ọpọlọpọ ninu wọn ti ngba Islam, onka awọn ọmọ Kedari ti 
wọn doju ija kọ ọ, dinku. Ninu awọn ẹsẹ Bibeli kan bakannaa ni Kedari jẹ  
pẹlu Arabia ni apapọ, gẹgẹ bi o ti wa ni Esekiẹli 27:21: “Arabia, ati gbogbo 
awọn ọmọ-alade Kedari…” 
 
 

Wolii Gẹgẹbi Mose 
 
    Ọlọhun ba Mose sọrọ (Deuteronomi 18:18): “Emi o gbe wolii kan dide 
fun wọn laarin awọn arakunrin wọn, bi iwọ (Mose); emi o si fi ọrọ mi si i li 
ẹnu, on o si sọ fun wọn gbogbo eyiti mo palaṣẹ.” 

1. Awọn arakunrin ọmọ Israeli (awọn ọmọ Abraham lati iha Ishak) ni 
awọn ọmọ Ismail (awọn ọmọ Abraham lati iha Ismail). Nihin Jesu ko 
si lara wọn nitori ọmọ Israeli; bi bẹẹkọ bayi ni wọn ko ba ṣe kọ “wolii 
kan fun nyin laarin ara nyin.” 

2. Njẹ Muhammad ko da bi Mose bi? Bi wọn ko ba tẹwọ gba, ileri yi 
sibẹsibẹ gbọdọ di amuṣẹ. Atẹ ti o wa nisalẹ yi, wa latinu Ittihad, 
January-March 1982, oju-ewe 41,  

3. “emi o si fi ọrọ mi si i li ẹnu.” Nitorinaa iṣipaya Ọlọhun wa latipasẹ 
Jubril, ero Anabi Muhammad ko si pẹlu rẹ. Ṣugbọn eyi ni o ba gbogbo 
iṣipaya Ọlọhun lọ. Boya wọn darukọ nihin kan pato nitori fi fiwe 
iṣipaya ti Mose eleyi ti o wa ni “kikọ silẹ sinu pako” bi igbagbọ. 

    Eleyi ti o mbọ yi ni afiwera larin awọn iṣesi pataki ti Mose, Muhammad 
ati Jesu eyiti o le ṣalaye orukọ “anabi yẹn” ti o mbọ lẹhin Mose: 
Agbegbe Afiwera Mose Muhammad Jesu 

Ibi Bi atẹhinwa Bi atẹhinwa Ti kii fi igbagbogbo ribẹ 
Igbeaiye Ẹbi Gbeiyawo pẹlu awọn 

ọmọ 
Gbeiyawo pẹlu awọn 
ọmọ 

Kogbeiyawo kosi bimọ 

Iku Bi atẹhinwa Bi atẹhinwa Ti kii fi igbagbogbo ribẹ 
Iṣe Igbeaiye Anabi, Oṣelu Anabi, Oṣelu Anabi 
Iṣikiri Tipatipa 
(lẹhin balaga) 

Lọsi Median Lọsi Medinah Ko lọsi ibikan 

Jijagun awọn ọta Ilepa ti o gbona Ilepa ti o gbona, awọn 
ogun 

Ko ri iru ogun kannaa 

Eso Ija ogun Iṣẹgun ni iṣe, Agbara Iṣẹgun ni iṣe, Agbara Iṣẹgun ni iṣe 
Kikọ Iṣipaya kalẹ Ni oju aiye rẹ (Torah) Ni oju aiye rẹ (Kuran) Lẹhin aiye rẹ 
Ẹda awọn ẹkọ Ti ẹmi, ti ofin Ti ẹmi, ti ofin Ti ẹmi ni pataki 
Itẹwọgba Iṣajuda 
(awọn enia rẹ) 

Wọn kọ silẹ ni akọkọ ki 
wọn to wa tẹwọgba 

Wọn kọ silẹ ni akọkọ ki 
wọn to wa tẹwọgba 

Wọn kọ silẹ (ọpọ awọn 
ọmọ Israeli) 

    Deuteronomi 18:19: “Yio si ṣe, ẹniti ko ba fetisi ọrọ mi ti on o maa sọ li 
orukọ mi, emi o bere lọwọ rẹ.” 
    Ninu Kuran awọn Surah 113 ninu 114 ni o bẹrẹ pẹlu “ Ni orukọ Allah 
Olore-ọfẹ Alanu julọ.” Bẹẹ gẹgẹ, nibi iṣẹ ojọ wọn awọn Musulumi ma nbẹrẹ 
pẹlu sisọ ọrọ yi. Ko ki nṣe ni orukọ Ọlọhun, ṣugbọn “ni orukọ mi,” orukọ 
adani Rẹ eyiti nṣe “Allah.” Gẹgẹ bi o ti jẹ orukọ yi, ko tẹriba fun imọ akọ ati 
abo yatọ bi Ọlọhun akọ tabi abo, abi ọpọ bi Ọlọhun kan tabi awọn Ọlọhun. 
Awọn Kristiani ma nbẹrẹ pẹlu “Ni orukọ Baba, Ọmọ, ati Ẹmi Mimọ.” 
    A gbọdọ fiyesi wipe awọn ẹniti ko ba fetisi si ọrọ rẹ, tabi ẹniti wọn 
gbolẹnu, wọn yio jiya. Eleyi jẹ ibamu pẹlu awọn ọrọ inu Kuran Mimọ 
(Surah 3:19): “Dajudaju ẹsin (kanṣoṣo) ti mbẹ lọdọ Ọlọhun ni Islam.” 
(Surah 3:85): “Ẹnikẹni ti o ba tun wa ẹsin kan yatọ si Islam, a ki yio gba a 
lọwọ rẹ; ni ọjọ ikẹhin on yio si wa ninu awọn ẹni-ofo.” 
 
 

Ọmọ-Ọdọ, Iranṣẹ ati Ayanfẹ Mi 
 
    Imuṣẹ isọtẹlẹ Muhammad (PBUH) ti o han ketekete ni o wa ninu Isaiah 
42: 
1. “Wo iranṣẹ mi, ẹniti mo gbero; ayanfẹ mi; ẹniti inu mi dun si; mo ti fi ẹmi 
    mi fun u; on o mu ẹtọ wa fun awọn keferi.” Bẹẹ gẹgẹ ni o pe ni “iranṣẹ 
    mi” ninu ẹsẹ 19. Ko si iyemeji gbogbo awọn Anabi nitootọ ni wọn jẹ 
    awọn iranṣẹ, ọmọ-ọdọ ati ayanfẹ ti Allah. Sibẹsibẹ ko si Anabi kan ti 
    gbogbo aiye pe ni orukọ yi pato gẹgẹ bi Muhammad (PBUH) ni ede 
    Arabic “Abduhu wa Rasuluhul Mustafa,” i.e. ẹru iranṣẹ ati ayanfẹ ojiṣẹ 
    Rẹ. Ijẹri ẹnikan ti o ba gba Islam ni: “Emi njẹri wipe kosi ọba kan ayafi 
    Allah, Ẹniti koni orogun, ati wipe Muhammad ẹru ati ojiṣẹ rẹ ni.” Iru 
    agbekalẹ yi kanna wọn a ma tunsọ ni awọn igba marun lojumọ ninu 
    Tashahhud lasiko awọn irun ọranyan, ati ni awọn ọpọlọpọ igba bi 
    Musulumi kan ba nṣe awọn adua ti wọn yan. Orukọ Anabi Muhammad 
    (PBUH) ti o wọpọ ju ni Rasulullah, i.e. Ojiṣẹ Allah. 
2. “On ki yio kigbe, bẹẹni ki yio gbe ohun soke, bẹẹni ki yio jẹ ki gbọ ohun 
     rẹ ni igboro.” Eleyi njuwe iwa titọ Anabi Muhammad (PBUH). 
3. “…yio mu ẹtọ wa si otitọ.” 
4. “Aarẹ ki yio mu u, a ki yio si daiya fo o, titi yio fi gbe ẹtọ kalẹ li aiye: 

    awọn erekuṣu yio duro de ofin rẹ.” Eleyi ni lati fi we Jesu, ẹniti ti ko 
    ṣẹgun awọn ọta rẹ ti o si da lara nitori awọn ọmọ Israeli kọ ọ silẹ. 
5. … 
6. “Emi Oluwa li o ti pe ọ ninu ododo, emi o si di ọwọ rẹ mu, emi o si pa ọ 
    mọ, emi o si fi ọ ṣe majẹmu awọn enia, imọlẹ awọn keferi.” “emi o si pa ọ 
    mọ,” i.e. ko si Anabi kan ti yio wa lẹhin rẹ. Larin igba diẹ ọpọlọpọ awọn 
    keferi ni wọn tọ sọna Islam. 
7. “Lati la oju awọn afọju, lati mu awọn onde kuro ninu tubu, ati awọn ti o 
    joko li okunkun kuro ni ile tubu.” “Awọn afọju, igbeaiye okunkun” o 
    ntọka nihin si igbeaiye awọn keferi. “Lati mu awọn onde kuro ninu tubu” 
    o ntọka si ipa owo ẹru rẹ ni akọkọ iru rẹ ninu itan igbesi aiye ọmọ enia. 
8. “Emi ni Oluwa: eyi ni orukọ mi: ogo mi lie mi ki yio fi fun ẹlomiran, 
    bẹẹni emi ki yio fi iyn mi funer e gbigbẹ.” Anabi Muhammad (PBUH) jẹ 
    alailẹgbẹ laarin gbogbo awọn Anabi gẹgẹ bi o ṣe jẹ pe ohun ni “Igbẹhin 
    gbogbo awọn Anabi pata” ati bi awọn ilana rẹ ṣi ṣe wa laiyipada titi di 
    oni, ni fi fiwe isin Kristianiti ati Yehuda. 
9. … 
10.“Ẹ kọ orin titun si Oluwa, iyin rẹ lati opin aiye…” Orin titun ni gẹgẹ bi 
    koṣe si ni Heberu tabi Aramaiki, bikoṣe Arabiki. Iyin Ọlọhun ati ojiṣẹ Rẹ 
    Muhammad ni wọn ma nwi ni igba marun lojumọ lati ori awọn aṣoro 
    awọn aimoye aadọta okẹ mọṣalasi kaakiri aiye. 
11.“Jẹ ki aginju ati ilu-nla ibẹ ohun wọn soke, ileto wọnni ti kedari ngbe: jẹ 
    ki awọn ti ngbe apata kọrin, jẹ ki nwọn ho lati ori oke-nla wa.” Lati ori 
    Oke Arafat ni ẹba Mekka ni awọn Arinrin ajo-mimọ ti ma nwi gbolohun ti 
    o nbọ yi ni ọdọọdun: “Emi jẹpẹ [fun ijọsin Rẹ] Irẹ, Allah. Emi jẹpe Rẹ. 
    Emi jẹpe Rẹ. Ko si orogun pẹlu Rẹ. Emi jẹpe Rẹ. Dajudaju ti Iwọ ni 
    gbogbo iyin, ibunkun ati agbara-nla. Ko si orogun pẹlu Rẹ.” Isaiah 42 ko 
    ṣe fi lọ Anabi ọmọ Israeli lai gẹgẹ bi Kedari ṣe jẹ ọmọkunrin ẹlẹkeji ti 
    Ismail. Wo Genesisi 25:31. 
12.“Jẹ ki nwọn fi ogo fun Oluwa, ki nwọn si wi iyin rẹ ninu erekuṣu.” 
    Nitootọ Islam tan kalẹ de awọn erekuṣu kekeke ni jinajina bi Indonesia ati 
    ọkun Caribbea. 
13.“…yio bori awọn ọta rẹ.” Laarin asiko kukuru wọn fi idi Ijọba Ọlọhun 
    lelẹ si ori pẹlu dide Muhammad (PBUH). Isaiah ori kejilelogoji yi ni o ṣe 
    dede iwa Anabi Muhammad (PBUH) gangan. 

Ọba Dafidi Pe E Ni “Oluwa Mi” 
 
    Orin Dafidi 110:1: “Oluwa wi fun Oluwa mi pe, Iwọ joko li ọwọ ọtun mi, 
Titi emi o fi sọ awọn ọta rẹ di apoti-itisẹ rẹ.” 
    Wọn darukọ Oluwa meji ni nihinyi. Bi Oluwa iṣaaju (ẹniti nsọrọ) ba jẹ 
Ọlọhun, Oluwa ekeji (ẹniti wọn nba sọrọ) ko le jẹ Ọlọhun pẹlu, nitoripe 
Ọlọhun Ọkan ni Dafidi mọ. Nitorinaa bayi ni wọn ṣe gbọdọ ka: “Ọlọrun wi 
fun Oluwa mi pe…” Tani ẹni naa ti Dafidi pe ni “Oluwa mi”? Awọn ọmọ-
lẹhin Kristi yio sọ pe Jesu. Bawo ni Dafidi ṣe le pe e ni “Oluwa mi” nigbati 
o jẹ ọmọ rẹ, o jiyan. Jesu sọ ni (Luku 20:42-44): “Dafidi tikararẹ si wi ninu 
iwe Psalmu pe, Oluwa wi fun Oluwa mi pe, Iwọ joko li ọwọ ọtun mi, Titi 
emi o fi sọ awọn ọta rẹ di apoti-itisẹ rẹ. Njẹ bi Dafidi ba pe e li Oluwa; on ha 
si ṣe jẹ ọmọ rẹ?” 
    Jesu ni ko ba mu idahun wa ko ba ma jẹ eyi ti wọn kọ sinu awọn Ihinrere 
merin Church, amọṣa wọn kedere ninu Ihinrere Barnabasi wipe wọn ṣe ileri 
yi ninu Ismail, ko si ki nṣe Ishak. Oluwa Dafidi bayi ni Muhammad (PBUH) 
ti o ri ninu ẹmi. Ko si Anabi kan ti o ṣe aṣeyọri ju Muhammad lọ. Paapaa 
apapọ gbogbo iṣẹ awọn Anabi yoku lapapọ ṣi kere ni ṣiṣe afiwe rẹ awọn 
ohun ti Muhammad (PBUH) ṣe laarin asiko kukuru ọdun mẹtalelogun, ni 
eyiti o ṣi wa duro laiyipada titi di igba isisiyi. 
 
 

Iwọ ni Wolii naa bi? 
 
    Awọn Juu ran awọn alufaa ati awọn ọmọ Lefi si Johannu lati bi i leere pe 
tani oun nṣe. (Johannu 1:20-21): “O (Johannu Onitẹbọm) si jẹwọ, ko si sẹ, o 
si jẹwọ pe, Emi ki iṣe Kristi na. Nwọn si bi i pe, Tani iwọ ha iṣe? Elijah ni ọ 
bi? O si wipe, Bẹẹkọ. Iwọ ni woli na bi? O si dahun wipe, Bẹẹkọ.” 
    Ibeere pataki ni aaye yi ni: Iwọ ni wolii na bi? Tawani nigbanaa Wolii ti a 
ti nreti rẹ tipẹ lẹhin igba ti Jesu ati Johannu Onitẹbọmi ti wa? Njẹ oun kọ ni 
o da gẹgẹ bi Mose (Deuteronomi 18:18) ẹniti nṣe Muhammad (PBUH)? 

Isami-si (Baptisi) pẹlu Ẹmi Mimọ ati Ina 
 
    Matteu 3:11: “Lootọ li emi nfi omi baptisi nyin fun ironupiwada: ṣugbọn 
ẹnikan ti o pọju mi lọ mbọ lẹhin mi, bata ẹniti emi ko to gbe; on ni yio fi 
Ẹmi Mimọ ati ina baptisi nyin.” 
    Bi o ba jẹ Jesu ni wọn ntọka si nihin ni, Johannu Onitẹbọmi ko ni pada ma 
lọ gbe inu igbo mọ, bikoṣepe yio somọ ọ ti yio si jẹ ọkan ninu awọn ọmọ-
ẹhin rẹ, eleyi ti ko si ṣe bẹẹ. Nitorina Wolii alagbara miran ni wọn ntọsi, ko 
si ki nṣe Jesu. Eleyi ti o mbọ lẹhin Johannu Baptisti ko le jẹ Jesu nitoripe 
awọn mejeeji jọ lọgbakanna ni. Nihin lẹkansi, Njẹ Anabi Muhammad kọ ni 
Johannu Baptisti ntọka si? 
 
 

Ẹniti o Kere Julọ ni Ijọba Ọrun 
 
    Wọn tun ọrọ Jesu sọ gẹgẹ bi o ti sọ (Matteu 11:11): “Lootọ ni mo wi fun 
nyin, Ninu awọn ti a bi ninu obirin, ko si ẹniti o ti idide ju Johannu Baptisti 
lọ; ṣugbọn ẹniti o kere julọ ni ijọba ọrun o pọ ju u lọ.” 
    Ṣe iwọ le gbagbọ wipe Johannu Baptisti pọ ju Adam, Noah, Abraham, 
Mose, Dafidi ati ọpọlọpọ awọn Anabi miran lọ? Melo ni onka awọn keferi ti 
Johannu Baptisti yi lọkan pada atipe ọmọ-ẹhin melo ni o ni? Ṣugbọn eleyi 
gangan kọ ni oju ọrọ nihin. Ibeere ni pe: Tani ẹniti o kere julọ ni ijba ọrun, ti 
o si pọ ju Johannu Baptisti lọ? Fun idaniloju ko ki nṣe Jesu, nitoripe ni asikọ 
yẹn wọn ko ti da ijọba ọrun silẹ, bakanna ni ko si sọ wipe oun ni ẹniti o kere 
julọ, i.e. ẹniti o ṣọtun julọ. Ijọba ọrun njẹ Ọlọhun gẹgẹ bi Ẹniti o ga julọ ati 
gbogbo awọn Anabi. Ẹniti o kere julọ tabi ṣọtun julọ nihin ni Anabi 
Muhammad (PBUH). 
 
 

Alabukun-fun ni Awọn Onilaja 
    Ninu iwasu rẹ lori oke wọn tun ọrọ Jesu sọ gẹgẹ bi o ti sọ (Matteu 5:9): 
“Alabukun-fun li awọn onilaja: nitori ọmọ Ọlọrun ni a o ma pe wọn.”  
    Islam ntumọ si ifaiya-balẹ pẹlu: ifaiya-balẹ laarin Aṣẹda ati olusin, Jesu 
ko mura iṣẹ riran rẹ gẹgẹ bi onilaja nitori ko wa fun alaafia.  

(Matteu 10:34-36): “Ẹ maṣe ro pee mi wa ran alafia si aiye, emi ko wa ran 
alafia bikoṣe ida. Mo wa lati ya ọmọkunrin ni ipa si baba rẹ, ati ọmọbirin ni 
ipa si iya rẹ, ati ayamọ si iyakọ rẹ. Awọn ara-ile enia si li ọta rẹ.” Wo Luku 
12:49-53 pẹlu. 
 
 

Olutunu 
 
    Johannu 14:16: “Emi o si bere lọwọ Baba, on o si fun nyin li Olutunu 
miran, ki o le maa ba nyin gbe titi lailai.” 
   Awa ko mọ pato gbolohun atetekọṣe Aramaiki ti Jesu Kristi lo fun 
Olutunu. Bibeli miran lo Olugbọwọ, Olugbeja, Oluranlọwọ, ati ninu awọn 
Bibeli ti Greek wọn gbolohun Paranlete. Oniranran awọn alaiye ni o wa fun 
u: Ẹmi Mimọ, Ọrọ, ẹnikan, etc. 
    Kuran nsọ ninu Surah 61:6 wipe Jesu darukọ Ahmad ni eyiti o han kedere: 
“Atipe [ṣe iranti] nigbati Isa ọmọ Mariyama sọpe: Ẹnyin ọmọ Israeli! 
dajudaju emi jẹ ojiṣẹ Allah [ti O ran] si nyin ti o jẹri ododo si ohun ti o ti 
ṣiwaju ninu At-Taorata, mo si jẹ olufun [nyin] niro idunnu nipa Ojiṣẹ kan ti 
yio de lẹhin mi ti orukọ rẹ yio ma jẹ Ahmad.” (Ahmad ni orukọ ẹlẹkeji ninu 
orukọ Anabi Muhammad, nibi o si ti ri gan-an o ntumọ si ẹniti o nyin Allah 
ju awọn miran lọ.) 
    Eyikeyi ti itumọ Olutunu le jẹ, a pari rẹ sibi wipe Jesu fi awọn iṣẹ ti ko 
yanju rẹ kalẹ ati wipe ẹnikan mbọwa lati wa yanju iṣẹ riran rẹ. Ẹ jẹ ki wadi 
ninu imọ Bibeli bi Olutunu yi ba yẹ iwa Anabi Muhammad (PBUH): 

1. “Olutunu miran”: Ọpọlọpọ awọn Olutunu ni wọn ti wa ati omiran ṣi 
mbọ wa. 

2. “ki o le maa ba nyin gbe titi lailai”: nitori pe ẹnyin ko ni-lo omiran mọ 
lati wa lẹhin rẹ, ati oun si ni Igbẹhin gbogbo awọn Anabi patapata. 
Ilana rẹ yio maa wa titi lailai, ati ni pipe. Ni tootọ Kuran Mimọ ati 
awọn ẹkọ rẹ wa bi wọn tiṣe lati egbeje ọdun sẹyin. 

3. “yio fi oye ye araiye niti ẹṣẹ” (Johannu 16:8): gbogbo awọn Anabi 
niran, paapaa Abraham, Mose, Dafidi ati Solomonu ni wọn jẹ awọn 
aladugbo ati awọn enia wọn niya nitori ẹṣẹ, ṣugbọn ko ki nṣe araiye bi 
Muhammad ṣe ṣe. Ko fa gbongbo ibọriṣatu tu ni Arabia laarin asiko 
ọdun mẹtalegun nikan, bikoṣe pe o tun gbe awọn aṣoju dide lọ sọdọ 

    Heraclius, awọn Ọba alaye ti Persia ati Romu, lọ sọdọ Najashi, Ọba 
    Ethiopia ati si Muqauqis alakoso ilẹ Egipti. 
         O ṣe ikilọ fun awọn ọmọlẹhin-Kristi lori ipin Iṣọkan Ọlọhun si 
    mẹtalọkan, ati lori igbe Jesu soke si ipo Ọmọ Ọlọhun ati si ipo Ọlọhun. 
    Ohun ni o ba awọn Juu (Yehudi) ati awọn ọmọlẹhin Kristi (Kristiani) 
    wi lori ifọwọbajẹ kan awọn Iwe Mimọ wọn, ti o si ṣe afihan ẹtọ-ibi 
    Ismail (PBUH), bakanna o tun fọ awọn Anabi mọ kuro ninu awọn ẹsun 
    agbere, iṣe nkan ewọ pẹlu ẹbi ẹni, ifipa banilopọ ati ibọriṣa. 
4. “nitoriti a ti ṣe idajọ alade aiye yi”  (Johannu 16:11). Eleyi ni Eṣu 

gẹgẹ bi wọn ṣe alaye rẹ ninu Johannu 12:31 ati 14:30. Nitorina Anabi 
Muhammad (PBUH) wa lati wa kọ araiye nipa ikasi idajọ. 

5. “Ẹmi otitọ” (Johannu 16:13). Lati kekere ni wọn ti npe Anabi 
Muhammad (PBUH) ni al-Ameen, i.e. Ẹniti ko ni eru tabi Ẹniti o kun 
fun otitọ, ati “yio tọ nyin si ọna otitọ gbogbo…” (Johannu 16:13). 

6. “Nitori ki yio sọ ti ara rẹ; ṣugbọn ohunkohun ti o ba gbọ, on ni yio ma 
sọ” (Johannu 16:13). 

         Ọrọ Ọlọhun ni Kuran Mimọ nṣe. Kosi ẹyọ ọrọ rẹ tabi ti awọn 
ẹlẹgbẹ rẹ kanṣo ninu rẹ. Angẹli Jubril nka a fun u, oun si nde mọlẹ sinu 
lakaye ati awọn akọwe rẹ si nkọ kalẹ. Awọn ọrọ ati ẹkọ jẹ eyiti wọn kọ 
kalẹ sinu Hadith tabi Aṣa Anabi (ju ọkan lọ, Ahadith). 
         Ni fifiwe Deuteronomi 18:18: “…emi o si fi ọrọ mi si i li ẹnu, on o 
si sọ fun wọn gbogbo eyiti mo palaṣẹ.” Eleyi ṣe dede pẹlu Surah 53:2-4: 
“Ẹni nyin (Muhammad) ko ṣina bẹ si ni ko sọnu. Atipe ki nsọ ọrọ ifẹ-inu. 
On ko jẹ kinikan bikoṣe iṣẹ ti a ran.” 
7. “yio si sọ ohun ti mbọ fun nyin” (Johannu 16:13). Gbogbo isọtẹlẹ nipa 
     Anabi Muhammad (PBUH) ni o pada ṣẹ. 
8. “On o ma yin mi logo” (Johannu 16:14). Nitootọ Kuran Mimọ ati 

Anabi Muhammad (PBUH) ni ibọwọ pupọ fun Jesu ju Bibeli ati awọn 
Kristiani tikara wọn lọ. Eyi ti o mbọ wọnyi yio ṣalaye: 

a. lati gbagbọ iku rẹ lori agbelebu jẹ ohun ti o ntabuku ijẹ wolii rẹ 
ni ibamu si Deuteronomi 13:5: “Ati wolii na, tabi alala na, ni ki 
ẹnyin ki o pa…” O si tun nfi ontẹ tẹ gẹgẹ bi ẹni egun (Ki Allah 
da lẹkun!) ni ibamu si Deut. 21:22-23: “…nitoripe ẹni egun 
Ọlọrun li ẹniti a so…” 

b. Matteu 27:46: “…Ọlọrun mi, Ọlọrun mi, eeṣe ti iwọ fi kọ mi 
silẹ?” Njẹ eleyi ki nṣe abuku si Jesu ninu aigbẹkẹle ninu Allah? 

c. Awa Musulumi ko le gbagbọ wipe Jesu le sami awọn Keferi 

gẹbi aja ati ẹlẹdẹ ati ki o si ma ba iya rẹ sọrọ pẹ Obirin yi, gẹgẹ 
bi Kuran ti nsọ ninu Surah 19:32: “Ati ki nma ṣe rere iya mi 
(i.e. Mariyama), atipe (Allah) ko ṣe mi ni ajẹninpa, ati olori-
buruku.” Matteu 7:6: “Ẹ maṣe fi ohun mimọ fun aja, ki ẹ ma si 
ṣe sọ peril nyin siwaju ẹlẹdẹ…” Johannu 2:4: “Jesu si wi fun u 
pe, Kini ṣe temi tirẹ, obirin yi?” 

 
 

Iṣipaya fun Anabi Muhammad (PBUH) 
    Iṣipaya akọkọ ti Allah latipasẹ Angẹli Jubril si Muhammad (PBUH) ni 
gbolohun “Iqra” eleyi ti o ntumọ si “Maa ka” ninu Surah 96: 1-5. Gẹgẹ bi o 
ti jẹ alaaimọwe o si dahun pe: “Emi ko le ka”. Iṣipaya akọkọ yi ni wọn sọ 
asọtẹlẹ rẹ ninu Isaiah 29:12: “A si fi iwe na fun ẹniti ko mọ iwe, wipe, Emi 
bẹ ọ, ka eyi, on si wipe, emi ko mọ iwe.” 
    Ito iṣipaya ko ki nṣe gẹgẹ bi ito ti a ri ninu Kuran. Ni agbekalẹ miran, ipin 
akọkọ ti wọn ṣipaya rẹ kọni o wa ni oju-ewe akọkọ bakanna ni ki nṣe ipin 
igbẹhin ti wọn ṣipaya rẹ ni o wa ni oju-ewe ti o gbẹhin. Eleyi ni wipe awọn 
iṣipaya sọkalẹ diẹdiẹ ti wọn si fi si aaye rẹ ninu Kuran gẹgẹ bi Allah ti ṣe la 
a kalẹ, wọn sọ ohun naa pẹlu ninu Isaiah 18:10-11: “Nitori aṣẹ le aṣẹ, aṣẹ le 
aṣẹ, ẹsẹ le ẹsẹ, ẹsẹ le ẹsẹ; diẹ nihin, diẹ lọhun: Nitori ni ete ajeji ati ni ede 
miran li on o fi ba enia wọnyi sọrọ.” Ede miran ntumọ nihin si Ede miran, ti 
ko ki nṣe Heberu tabi Aramaiki ṣugbọn Arabia. 

    Awọn Musulumi kaakiri aiye nlo ede kan, eleyi ti nṣe Arabia, nibi ibẹ 
Ọlọhun wọn, ninu irun wọn, irin-ajo mimọ ati nigbati wọn ba nki ara wọn. 
Ede iṣọkan yi pẹlu jẹ eyiti (Sefania 3:9) ti sọ isọtẹlẹ rẹ: “Nitori nigbana li 
emi o yi ede mimọ si awọn enia, ki gbogbo nwọn ki o le ma pe orukọ 
Oluwa, lati fi ọkan kan sin i.” Nh Ododo ti de ni Arabia (Larubawa), ṣugbọn 
awọnkan ṣi nreti Anabi Jesu (PBUH), ni ẹniti o le kọ awọn enia lati sin 
Allah ni ede kan ti ko lẹgbẹ ti o ba pada wa ni ẹlẹkeji. O da awa Musulumi 
loju wipe ti Anabi Jesu ba pada wa ni ẹlẹkeji yio darapọ mọ awọn Musulumi 
ninu awọn Mọṣalasi wọn nibi o ṣe pe o da gẹgẹ bi eyikeyi awọn Musulumi 
miran, wọn kọla fun, ko ki njẹ ẹran ẹlẹdẹ, o nki awọn irun pẹlu aluwala, o 
nduro, o nbẹrẹ ati iforibalẹ fun Ọlọhun. 

